
ᓈᓴᐅᑎᓕᒃ 1 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ 
ᓇᓪᓕᐅᒃᑯᒫᑦ ᐱᖁᔭᖓᓂᒃ 

(ᐊᖏᕈᑕᐅᔪᖅ ᒫᑦᓯ 28, 2003) 
 

ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᑦ 
ᐋᖅᑭᒋᐊᖅᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
2. ᓈᓴᐅᑎᓕᐅᑉ ᐃᓗᐊᓃᑦᑐᑦ 1 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᑎᒃ ᑐᑭᓕᐊᖑᓯᒪᓂᖏᑦ 
“ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᒧᓪᓗ ᑲᒪᔨ”, “ᐱᔾᔪᑎᑦᓴᓂᑦ ᑐᖅᑯᖅᓯᓂᕐᒥᒃ 
ᐱᕈᖅᓴᐃᒍᑎᐅᒍᓐᓇᖅᑐᓂᒃ ᖃᐅᔨᒪᔨᑕᐃᑦ”, “ᐊᖏᔪᖅᑳᖑᓂᖅᓴᖅ ᑭᒡᒐᖅᑐᐃᔨ”, 
“ᓂᐅᕕᐊᖑᒃᑲᐃᓇᓱᐊᖅᑏᑦ”, “ᓇᓪᓕᐅᒃᑯᒫᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ” ᐊᒻᒪᓗ “ᓇᓪᓕᐅᒃᑯᒫᓂᒃ 
ᓴᓇᔩᑦ” ᐊᒻᒪᓗ ᐃᓇᖏᐅᑎᑎᑕᐅᓪᓗᑎᒃ ᑎᑎᕋᖅᓯᒪᔪᑦ ᐊᑖᓂ ᑎᑎᖅᑲᐃᑦ ᑐᑭᓕᕇᓐᓂᖏᑦ 
ᒪᓕᓪᓗᒋᑦ: 
 
“ᐅᖃᐅᔾᔨᒋᐊᖅᑎ” ᑐᑭᓕᒃ ᐃᒻᒥᒎᖅᑐᖅ ᑎᒥ ᐅᕝᕙᓗ ᑲᒻᐸᓂᐅᔪᖅ ᐱᓕᕆᐊᖃᖅᑐᖅ, ᐱᓕᕆᓪᓗᓂ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐅᖃᐅᔾᔨᒋᐊᖅᑎᒋᔭᐅᓂᕐᒥᒃ ᖃᓄᐃᑦᑐᑦ ᐱᔾᔪᑎᑦᓴᓕᐅᕈᑕᐅᒍᓐᓇᖅᑐᑦ 
ᐱᕈᖅᓴᐃᒍᑎᑦᓯᐊᕙᐅᒻᒪᖔᑕ ᐅᕝᕙᓗ ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᒧᓪᓗ ᓇᓪᓕᐅᒃᑯᒪᔾᔨᓂᕐᒥᒃ; 
(adviser) 
 
“ᓂᐅᕕᐊᑦᓴᖃᖅᑎ” ᑐᑭᓕᒃ ᑭᓇᑐᐃᓐᓇᖅ ᐅᕝᕙᓗ ᑲᒻᐸᓂᐅᔪᖅ ᓂᐅᕐᕈᑎᖃᖅᐸᑦᑐᖅ 
ᓇᓪᓕᐅᒃᑯᒫᓂᒃ ᐱᓕᕆᔪᓐᓇᑦᓯᐊᕐᓂᖓᓄᑦ ᑭᒡᒐᕆᔭᐅᑦᓯᐊᕈᓐᓇᕐᓂᒃᑯᑦ ᐅᕝᕙᓗ 
ᑭᒡᒐᖅᑐᐃᔨᒋᔭᐅᑦᓯᐊᕈᓐᓇᓂᒃᑯᑦ; (dealer) 
 
“ᑲᒪᔨᒻᒪᕆᐅᑎᑕᐅᔪᖅ” ᑐᑭᓕᒃ ᐃᑦᓯᕙᐅᑕᖅ ᐅᕝᕙᓗ ᐃᑦᓯᕙᐅᑕᐅᑉ ᑐᖏᓕᐊ ᑲᑎᒪᔨᐅᔪᓄᑦ, 
ᐊᖏᔪᖅᑳᖅ, ᑐᖏᓕᐊ ᐊᖏᔪᖅᑳᑉ, ᐊᓪᓚᑦᑎ, ᐊᓪᓚᑦᑎᐅᑉ ᐃᑲᔪᖅᑎᖓ, ᑮᓇᐅᔭᓕᕆᔨ, 
ᑮᓇᐅᔭᓕᕆᔨᐅᑉ ᐃᑲᔪᖅᑎᖓ ᐊᒻᒪᓗ ᐊᐅᓚᑦᓯᔨᐅᔪᖅ ᑲᒻᐸᓂᐅᔪᒧᑦ, ᐊᒻᒪᓗ ᓇᓪᓕᐊᑐᐃᓐᓇᖅ 
ᑎᓕᔭᐅᓯᒪᔪᖅ ᑲᒪᔨᒻᒪᕆᐅᑎᑕᐅᓗᓂ ᑲᒻᐸᓂᐅᔪᒧᑦ ᒪᓕᒐᕋᓛᑎᒍᑦ ᐅᕝᕙᓗ ᐊᔾᔨᒐᓚᖓᓂᒃ 
ᐱᔪᓐᓇᕐᓂᖃᖅᑎᑕᐅᔪᒧᑦ, ᐅᕝᕙᓗ ᓇᓪᓕᐊᑐᐃᓐᓇᖅ ᐱᓕᕆᑎᑕᐅᔪᖅ ᐊᔾᔨᒐᓚᖓᓂᑦ 
ᑭᒡᒐᖅᑐᐃᓂᒃᑯᑦ ᑐᓂᓯᕙᑦᑐᓄᑦ ᐅᕝᕙᓗ ᑎᑎᕋᖅᐸᑦᑐᓄᓪᓗ; (officer) 
 
“ᒪᓕᑦᑕᐅᔭᕆᐊᓖᑦ ᐱᖁᔭᓃᓐᖓᖅᓯᒪᔪᑦ” ᐱᖃᑕᐅᓪᓗᑎᒃ ᓇᓪᓕᐊᑐᐃᓐᓇᖅ ᓇᓗᓇᐃᖅᑕᐅᓯᒪᔪᑦ 
ᐊᑐᖅᑕᐅᔭᕆᐊᓖᑦ ᐅᕝᕙᓗ ᐊᑐᖅᑕᐅᒐᔪᑉᐸᑦᑐᑦ ᐊᖏᕈᑕᐅᓯᒪᔪᑦ ᒪᓕᓪᓗᒍ ᐃᓄᐊ̀ᓂᑦᑐᖅ 
ᓈᓴᐅᑎᓕᒃ 54.1; (regulations) 
 
3. ᑖᒃᑯᐊ ᐊᑖᓂ ᐃᓚᒋᐊᕈᑎᐅᔪᑦ ᑐᖔᓂ ᓈᓴᐅᑎᓕᐅᑉ 1: 

ᐱᔾᔪᑎᖓ ᐱᖁᔭᐅᑉ 
1.1 ᐱᔾᔪᑎᖓ ᐱᖁᔭᐅᑉ ᐆᒪ ᐱᑕᖃᖁᓪᓗᒍ ᓴᐳᔾᔨᒍᑕᐅᔪᓂᒃ ᑖᒃᑯᓄᖓ 
ᑮᓇᐅᔭᓕᐅᕋᓱᐊᖅᑎᐅᔪᓄᑦ ᐊᒻᒪᓗ ᐱᕙᓪᓕᐊᑎᑦᓯᓇᓱᐊᖅᑎᐅᔪᓄᑦ ᐊᔾᔨᒌᑎᑦᓯᔪᓂᒃ ᐊᒻᒪᓗ 
ᐊᑐᕐᓂᖃᑦᓯᐊᖅᑐᓂᒃ ᐊᑭᑐᔪᓂᒃ ᓂᐅᕕᖃᑦᑕᑎᑦᓯᓂᕐᒥᒃ ᑖᒃᑯᓄᖓᓗ ᑮᓇᐅᔭᓕᐅᕋᓱᐊᕈᒪᔪᓄᑦ 
ᓱᓕᔪᕆᔭᐅᑦᓯᐊᖁᓪᓗᒋᑦ. 
 
4. ᓈᓴᐅᑎᓕᒃ 2 ᐋᖅᑭᒋᐊᖅᑕᐅᔪᖅ ᐅᑯᓄᖓ 

(ᐃ) ᐊᑐᕈᓐᓃᖅᑎᑕᐅᕗᖅ “ᓈᓴᐅᑎᓖᑦ 4ᒥᒃ 18-ᒧᑦ” ᑕᒡᕙᓂ ᐃᓚᖓᑕ 
ᓯᕗᓂᑦᓯᐊᖓᓂ ᐃᒻᒥᒃᑯᑦ ᑎᑎᕋᖅᓯᒪᔪᑦ (ᐃ)-ᒥ ᐊᒻᒪᓗ 
ᐃᓇᖏᖅᑕᐅᓗᑎᒃ “ᓈᓴᐅᑎᓕᓐᓄᑦ ᐃᒻᒥᒃᑯᑦ 4-ᒥᒃ 17-ᒧᑦ”; 

(ᐱ) ᐊᑐᕈᓐᓃᖅᑎᓴᐅᕗᖅ “ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᒧᓪᓗ ᑲᒪᔨ” 
ᖃᓪᓗᓈᑎᑑᖅᑐᓂ ᐃᒻᒥᒃᑯᑦ ᑎᑎᕋᖅᓯᒪᔪᒥ (ᐱ)-ᒥ ᐊᒻᒪᓗ 
ᐃᓇᖏᖅᑕᐅᓗᓂ “ᓂᐅᕕᐊᑦᓴᖃᖅᑎ”; ᐊᒻᒪᓗ 

(ᑎ) ᐊᑐᕈᓐᓃᖅᑎᓴᐅᕗᖅ ᐃᒻᒥᒃᑯᑦ ᑎᑎᕋᖅᓯᒪᔪᖅ (ᓕ). 
 

5. ᓈᓴᐅᑎᓕᒃ 3 ᐊᒻᒪᓗ 4 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓗᑎᒃ: 
 
ᑎᒃᑯᐊᖅᑕᐅᓂᖓ ᐊᑎᕐᓂᒃ ᐊᓪᓚᑦᑎᐅᑉ ᐊᒻᒪᓗ ᐊᑎᕐᓂᒃ ᐊᓪᓚᑦᑎᐅᑉ ᑐᖏᓕᖏᑦ 
3. ᒥᓂᔅᑕ ᑎᒃᑯᐊᖅᓯᒍᓐᓇᖅᑐᖅ ᐊᑎᕐᓂᒃ ᐊᓪᓚᑦᑎᒥᑦ ᓇᓪᓕᐅᒃᑯᒫᓕᕆᓂᕐᒧᑦ ᐊᒻᒪᓗ 
ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᑐᖏᓕᖏᓐᓂᑦ ᐊᑎᕐᓂᒃ ᐊᓪᓚᑦᑎᐅᑉ ᓇᓪᓕᐅᒃᑯᒫᓕᕆᓂᕐᒧᑦ 
ᑲᔪᓯᑎᑦᓯᒍᓐᓇᕐᓂᐊᖅᑐᒥᒃ ᐱᓕᕆᐊᖑᒋᐊᓕᓐᓂᒃ ᐊᒻᒪᓗ ᐊᑐᕈᓐᓇᕐᓗᓂ ᐱᔪᓐᓇᕐᓂᖓᓂᒃ 
ᐊᑎᕐᓂᒃ ᐊᓪᓚᑦᑎᐅᑉ ᒪᓕᓪᓗᒍ ᐃᓗᐊᓃᑦᑐᖅ ᐆᒪ ᐱᖁᔭᐅᑉ.  
 
ᐊᑐᖅᑕᐅᖁᔭᐅᓐᖏᑦᑐᖅ 
4. (1) ᒪᓕᓪᓗᒍ ᐃᓗᐊᓃᑦᑐᖅ ᐃᓚᒃᑲᓐᓂᖓᓂ ᓈᓴᐅᑎᓕᒃ (5), ᓇᓪᓕᐊᓪᓘᓐᓃᑦ 
ᐃᒻᒥᒎᖅᑐᖅ ᑎᒥ ᐅᕝᕙᓗ ᑲᒻᐸᓂᐅᔪᖅ ᐃᒪᐃᑦᓴᕆᐊᖃᖅᐳᖅ 

(ᐃ) ᓂᐅᕐᕈᑎᖃᕐᓗᓂ ᓇᓪᓕᐅᒃᑯᒫᒥᒃ ᑭᓯᐊᓂ ᑖᓐᓇ ᐃᒻᒥᒎᖅᑐᖅ ᑎᒥ ᐅᕝᕙᓗ 
ᑲᒻᐸᓂᐅᔪᖅ ᐊᑎᖓ ᐊᓪᓚᑦᑕᐅᓯᒪᒻᐸᑦ ᓂᐅᕕᐊᑦᓴᖃᕈᓐᓇᕐᓂᖓᓂᒃ, 
ᐅᕝᕙᓗ ᑖᓐᓇ ᑭᓇᑐᐃᓐᓇᖅ, ᑕᐅᖅᑎᐅᑉᐸᑦ ᑭᒡᒐᖅᑐᐃᓗᓂ 
ᓂᐅᕕᐊᑦᓴᖃᕈᓐᓇᖅᑐᒥᒃ; ᐅᕝᕙᓗ 

(ᐱ) ᐅᖃᐅᔾᔨᒋᐊᖅᑎᐅᓂᐅᑉ ᐃᓂᖓᓃᓪᓗᓂ ᑭᓯᐊᓂ ᐃᒻᒥᒎᖅᑐᖅ ᑎᒥ 
ᐅᕝᕙᓗ ᑲᒻᐸᓂᐅᔪᖅ ᐊᑎᖏᑦ ᐊᓪᓚᑦᑕᐅᓯᒪᑉᐸᑕ 
ᐅᖃᐅᔾᔨᒋᐊᖅᑎᐅᓂᖏᑦ, ᐅᕝᕙᓗ ᑖᓐᓇ ᑭᓇᑐᐃᓐᓇᖅ, ᐊᑎᖓ 
ᐊᓪᓚᑦᑕᐅᓯᒪᑉᐸᑦ ᐅᖃᐅᔾᔨᒋᐊᕈᓐᓇᖁᓪᓗᒍ ᑭᒡᒐᖅᑐᐃᒍᓂᓘᓐᓃᑦ 
ᐊᓪᓚᑦᑕᐅᓯᒪᔪᒥᑦ ᐊᒻᒪᓗ ᑕᐅᖅᑎᐅᓗᓂ ᐅᖃᐅᔾᔨᒋᐊᖅᑎᐅᔪᒧᑦ. 

 
ᐃᖅᑲᓇᐃᔭᖅᑎᑕᐅᓂᖓ ᐃᒻᒥᒎᖅᑑᑉ ᑎᒥᐅᑉ ᓄᖅᑲᖅᑎᑕᐅᓯᒪᓕᖅᑎᓪᓗᒍ 
 (2) ᓄᖅᑲᖅᑎᑕᐅᓂᖓ ᑭᓇᑐᐃᓐᓇᐅᑉ ᐃᖅᑲᓇᐃᔭᖅᑎᑕᐅᓂᖓᑕ ᐱᖃᑎᒋᓗᒍ ᐊᑎᖓ 
ᐊᓪᓚᑦᑕᐅᓯᒪᔪᖅ ᓂᐅᕕᐊᑦᓴᖃᖅᑎ ᐅᕝᕙᓗ ᐅᖃᐅᔾᔨᒋᐊᖅᑎ 
ᓄᖅᑲᑲᐃᓐᓇᖅᑎᑕᐅᑦᓴᐅᑎᒋᒐᔭᖅᑐᖅ ᐊᑎᖓᑕ ᐊᓪᓚᑦᑕᐅᓯᒪᓂᖓ ᑖᑦᓱᒪ ᑭᓇᑐᐃᓐᓇᐅᑉ ᐊᑎᖓ 

ᐊᓪᓚᑦᑕᐅᒃᑲᓐᓂᓚᐅᓐᖏᓐᓂᖓᓂ ᑭᒡᒐᖅᑐᐃᓂᖓ ᐊᓪᓚᑦᑕᐅᓯᒪᔪᒥᒃ ᓂᐅᕕᐊᑦᓴᖃᖅᑎᒥᒃ ᐅᕝᕙᓗ 
ᐅᖃᐅᔾᔨᒋᐊᖅᑎ. 
 
ᐊᑐᕈᓐᓃᖅᑎᑦᓯᓂᖅ ᐊᑎᕐᒥᒃ ᐊᓪᓚᑦᑕᐅᑎᑦᓯᓂᕐᒥᒃ 

(3) ᓄᖅᑲᖓᑲᐃᓐᓇᖅᑎᑦᓯᓂᖅ ᐊᑎᕐᒥᒃ ᐊᓪᓚᑦᑕᐅᓯᒪᔪᒥᒃ ᒪᓕᓪᓗᒍ ᐃᓗᐊᓃᑦᑐᖅ 
ᐃᓚᒃᑲᓐᓂᖓᓂ ᓈᓴᐅᑎᓕᐅᑉ (2) ᑲᔪᓯᓯᒪᐃᓐᓇᖅᑲᑦ ᑎᑭᓪᓗᒍ ᐊᑕᐅᓯᖅ ᐊᕐ̀ᕋᒍ, ᐊᑎᕐᓂᒃ 
ᐊᓪᓚᑦᑎ ᐊᑐᕈᓐᓃᖅᑎᑕᐅᒍᓐᓇᖅᑐᖅ ᒪᓕᓪᓗᒋᑦ ᖃᓄᐃᓐᓂᐅᔪᑦ ᐃᓗᓕᖏᓪᓗ 
ᓈᓐᒪᑦᓱᕆᑐᐊᕈᓂᖏᑦ. 
 
ᓴᒃᑯᐃᓂᖅ ᐊᑎᕐᒥᒃ ᐊᓪᓚᑦᑕᐅᑎᑦᓯᓂᕐᒥᒃ 
 (4) ᐊᑎᕐᓂᒃ ᐊᓪᓚᑦᑎ ᐊᖏᕈᑎᖃᕈᓐᓇᖅᑐᖅ, ᒪᓕᓪᓗᒋᑦ ᖃᓄᐃᓐᓂᐅᔪᑦ ᐃᓗᓕᖏᓪᓗ 
ᓈᒻᒪᑦᓱᕆᑐᐊᕈᓂᖏᑦ, ᐃᒻᒥᓂᒃ ᓴᒃᑯᐃᑉᐸᑦ ᐊᓪᓚᑦᑕᐅᓯᒪᓂᕐᒥᓂᒃ ᐊᑎᕐᒥᓂᒃ ᐊᓪᓚᑦᑕᐅᑎᑦᓯᓯᒪᔪᖅ 
ᐊᑎᕐᓂᑦ ᐊᓪᓚᑦᑎᐅᑉ ᓈᒻᒪᒋᑉᐸᐅᒃ ᐃᒪᐃᓐᓂᖓ 

(ᐃ) ᑮᓇᐅᔭᑎᒍᑦ ᐊᖏᕈᑎᒋᓯᒪᔭᖏᑦ ᐊᓪᓚᑦᑕᐅᑎᑦᓯᓯᒪᔫᑉ ᐊᑎᕐᒥᓂᒃ 
ᓂᐅᕕᖅᑎᒋᕙᑦᑕᖏᑦ ᑲᒪᒋᔭᐅᒋᐊᑐᓐᖏᑉᐸᑕ; ᐊᒻᒪᓗ 

(ᐱ) ᓴᒃᑯᐃᓂᖅ ᐊᓪᓚᑦᑕᐅᑎᑕᐅᓯᒪᓂᕐᒥᓂᒃ ᐊᔾᔨᒌᓐᖏᑎᑦᓯᓂᐅᒐᔭᓐᖏᑉᐸᑦ 
ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᒃ. 

 
ᐊᓪᓚᑦᑕᐅᒋᐊᑐᓐᖏᑎᑕᐅᓂᖅ 

(5) ᐊᑎᕐᓂᒃ ᐊᓪᓚᑦᑕᐅᑎᑦᓯᔨ ᐃᓱᒪᒍᓂ ᐊᔾᔨᒌᓐᖏᑎᑦᓯᓂᐅᒐᔭᓐᖏᓐᓂᖓᓂᒃ 
ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᒃ, ᐊᑎᕐᓂᒃ ᐊᓪᓚᑦᑎ ᑎᓕᓯᒍᓐᓇᖅᑐᖅ, ᒪᓕᓪᓗᒋᑦ ᖃᓄᐃᓐᓂᐅᔪᑦ 
ᐃᓗᓕᖏᓪᓗ ᓈᒻᒪᓐᓇᓱᕆᒍᓂᒋᑦ, ᑖᓐᓇ ᐃᒻᒥᒎᖅᑐᖅ ᑎᒥ ᐅᕝᕙᓗ ᑲᒻᐸᓂᐅᔪᖅ, ᐅᕝᕙᓗ 
ᐱᓕᕆᖃᑎᒌᖑᔪᑦ ᐃᒻᒥᒎᖅᑐᑦ ᑎᒦᑦ ᐅᕝᕙᓗ ᑲᒻᐸᓂᐅᔪᑦ, ᐊᑎᖏᑦ ᐊᓪᓚᑦᑕᐅᑎᑕᐅᒋᐊᑐᓐᖏᑉᐸᑕ 
ᒪᓕᓪᓗᒍ ᐃᓗᐊᓃᑦᑐᖅ ᐃᓚᒃᑲᓐᓂᖓᓂ ᓈᓴᐅᑎᓕᒃ (1). 
 
6. (1) ᐃᓚᒃᑲᓐᓂᖓᑕ ᐃᓗᐊᓂ ᓈᓴᐅᑎᓕᐅᑉ 5(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᐊᑐᓕᖅᑎᑕᐅᓂᖓ 
5. (1) ᐊᑐᓕᖅᑎᑕᐅᓂᖏᑦ ᐊᓪᓚᑦᑕᐅᔪᒪᓂᕐᒧᑦ ᐅᕝᕙᓗ ᐊᑐᓕᒃᑲᓐᓂᖅᑎᑕᐅᓂᖓᓄᑦ 
ᐊᓪᓚᑦᑕᐅᓂᕐᒧᑦ ᓄᖅᑲᖅᑎᑕᐅᑲᐃᓐᓇᖅᓯᒪᑎᓪᓗᒋᑦ ᐅᕝᕙᓗ ᐊᑐᕈᓐᓃᖅᑕᐅᓚᐅᖅᑎᓪᓗᒋᑦ 
ᒪᓕᓪᓗᒍ ᐃᓗᐊᓃᑦᑐᖅ ᐱᖁᔭᐅᑉ ᐃᒪᐃᒋᐊᖃᖅᑐᖅ 

(ᐃ) ᓴᓇᔭᐅᓯᒪᒋᐊᓕᒃ ᒪᓕᓪᓗᒋᑦ ᒪᓕᑦᑕᐅᔭᕆᐊᓖᑦ ᐱᖁᔭᓃᓐᖓᖅᓯᒪᔪᑦ; 
ᐊᒻᒪᓗ 

(ᐱ) ᑐᓂᓯᓗᓂ ᑐᕌᕈᑎᒥᒃ ᓄᓇᕗᒻᒥ ᐱᔨᑦᓯᖅᑕᐅᓂᐊᕐᓂᖓᓄᑦ ᑐᑦᓯᕋᖅᑑᑉ 
 

(2) ᑎᑎᕋᖅᓯᒪᔪᖅ ᐃᒻᒥᒃᑯᑦ ᓈᓴᐅᑎᓕᒃ 5(2)(ᑎ) ᐋᖅᑭᒋᐊᖅᑕᐅᕗᖅ 
ᐊᑐᕈᓐᓃᖅᑎᑕᐅᓪᓗᓂ “ᐊᖏᔪᖅᑳᖑᓂᖅᓴᖅ ᑭᒡᒐᖅᑐᐃᔨ” ᐊᒻᒪᓗ ᐃᓇᖏᖅᑕᐅᓪᓗᓂ 
“ᑲᒪᔨᒻᒪᕆᐅᑎᑕᐅᔪᒧᑦ”.  
 
7. ᓈᓴᐅᑎᓕᒃ 6 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᓂ: 



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᓈᓐᒪᒋᔭᐅᓂᖅ ᐊᓪᓚᑦᑕᐅᓂᕐᒧᑦ 
6. (1) ᐊᑎᕐᓂᒃ ᐊᓪᓚᑦᑎ ᐊᓪᓚᑦᑕᐅᒃᑲᐃᒐᔭᖅᑐᖅ ᑐᑦᓯᕋᖅᑐᒥᒃ ᐅᕝᕙᓗ 
ᐊᑐᓕᒃᑲᓐᓂᖅᑎᑦᑎᓗᓂ ᐊᑎᓕᐅᖅᑕᐅᓯᒪᓂᕐᒧᑦ ᑖᓐᓇ, ᐃᓱᒪᒋᔭᖓ ᒪᓕᓪᓗᒍ, ᑐᑦᓯᕋᖅᑐᖅ 
ᓈᓐᒪᑉᐸᑦ ᐊᓪᓚᑦᑕᐅᓂᕐᒧᑦ ᐊᒻᒪᓗ ᑐᑦᓯᕋᐅᑎᑎᒍᑦ ᐊᓪᓚᑦᑕᐅᔪᒪᓂᖓ ᐅᕝᕙᓗ 
ᐊᑐᓕᒃᑲᓐᓂᖅᑎᑕᐅᒍᒪᓂᖓ ᐊᑭᓴᖅᑐᖅᑕᐅᓐᖏᑉᐸᑦ. 
 
ᑭᓪᓕᖃᖅᑎᑦᓯᓂᖅ ᐊᓪᓚᑦᑕᐅᓂᕐᒥᒃ 

(2) ᐊᑎᕐᓂᒃ ᐊᓪᓚᑦᑎ ᐃᒪᐃᒍᓐᓇᖅᑐᖅ, ᖃᓄᐃᒋᐊᕈᓐᓇᕐᓂᓂ ᐊᑐᕐᓗᒍ, 
ᑭᓪᓕᖃᖅᑎᑦᓯᔪᓐᓇᖅᑐᖅ ᐊᓪᓚᑦᑕᐅᓂᕐᒥᒃ ᐊᑐᕐᓗᒋᑦ ᑕᒪᕐᒥᒃ ᐅᕝᕙᓗ ᓇᓪᓕᐊᑐᐃᓐᓇᖅ ᐅᑯᐊ: 

(ᐃ) ᐊᑐᕆᐊᖃᖅᑎᑕᐅᔪᓂᑦ ᖃᓄᐃᓐᓂᐅᒋᐊᓕᓐᓂᒃ ᐃᓗᓕᖏᓪᓗ 
ᐊᓪᓚᑦᑕᐅᓂᐅᑉ;  

(ᐱ) ᑭᓪᓕᖃᖅᑎᑦᓯᓂᐅᓴᑉᐸᑦ ᐊᑑᑎᔭᕆᐊᖃᖅᑐᓂᑦ ᐊᓪᓚᑦᑕᐅᓂᕐᒥᒃ; 
(ᑎ) ᑭᓪᓕᖃᖅᑎᑦᓯᓂᐅᓴᑉᐸᑦ ᐊᓪᓚᑦᑕᐅᓂᖓᓂᒃ ᓂᐅᕐᕈᑎᓕᕆᓂᕐᒥᑦ 

ᐱᑐᐃᓐᓇᐅᑎᓐᓇᒋᑦ ᓈᓪᓕᐅᒃᑯᒫᖏᑦ ᐅᕝᕙᓗ ᐱᑐᐃᓐᓇᐅᑎᓐᓇᒋᑦ 
ᖃᓄᐃᑦᑐᒦᓐᓂᖏᑦ ᓈᓪᓕᐅᒃᑯᒫᑦ; 

(ᑭ) ᑭᓪᓕᖃᖅᑎᑦᓯᓂᐅᓴᑉᐸᑦ ᐊᓪᓚᑦᑕᐅᒍᒪᔪᒧᑦ ᐅᖃᐅᔾᔨᒋᐊᕈᓐᓇᕐᓂᖓᓂᒃ 
ᐱᔾᔪᑎᒋᓪᓗᒋᑦ ᓇᓪᓕᐅᒃᑯᒫᑦ ᐅᕝᕙᓗ ᓂᐅᕐᕈᑎᓕᕆᓂᖅ;  

(ᒋ) ᐋᖅᑭᑦᑕᐅᖁᓪᓗᒋᑦ ᓇᓗᓇᐃᔭᖅᓯᒪᔪᑦ ᓇᓖᕌᖅᑕᐅᔪᓐᓇᖅᑐᑦ 
ᐊᓪᓚᑦᑕᐅᓂᐅᑉ ᐃᓗᐊᓂ ᐊᑎᕐᓂᒃ ᐊᓪᓚᑦᑎ ᐊᑐᕐᓗᓂ ᓈᒻᒪᓐᓇᓱᒋᔭᒥᓂᒃ 
ᐊᒻᒪᓗ ᖃᓄᐃᓐᓂᐅᔪᑦ ᐃᓗᓕᖏᓪᓗ ᐊᑐᕐᓂᖃᖅᑐᑦ ᑕᒪᐃᓐᓄᑦ 
ᐊᓪᓚᑦᑕᐅᔪᒪᔪᓄᑦ ᐃᓗᐊᓂ ᓇᓖᕋᕐᓂᐅᑉ.  

 
ᒪᓕᑦᑕᐅᔭᕆᐊᖃᕐᓂᖏᑦ ᑭᓪᓕᖃᖅᑎᑕᐅᔪᑦ 

(3) ᐊᓪᓚᑦᑕᐅᔪᖅ ᒪᓕᒋᐊᓕᒃ ᑭᓪᓕᖃᖅᑎᑕᐅᔪᓕᒫᓂᑦ ᐊᑐᕆᐊᖃᖅᑎᑕᐅᔪᓂᒃ ᒪᓕᓪᓗᒍ 
ᐃᓗᐊᓃᑦᑐᖅ ᐃᓚᒃᑲᓐᓂᖓᓂ ᓈᓴᐅᑎᓕᒃ (2).  
 
ᐋᖅᑭᒋᐊᕆᓂᖅ 

(4) ᐊᑎᕐᓂᒃ ᐊᓪᓚᑦᑎ ᐃᒪᐃᒍᓐᓇᖅᑐᖅ, ᑐᑦᓯᕋᐅᑎᖓᓂ ᐊᓪᓚᑦᑕᐅᔪᒪᔫᑉ, 
ᐋᖅᑭᒋᐊᕆᒍᓐᓇᖅᑐᖅ ᐊᓪᓚᑦᑕᐅᓂᕐᒥᒃ ᐃᓱᒪᒋᔭᒥᒍᑦ ᐊᓪᓚᑦᑕᐅᓂᐅᑉ ᐋᖅᑭᒋᐊᖅᑕᐅᒍᒪᓂᖓ 
ᓈᓐᒪᓐᓇᓱᒋᒍᓂᐅᒃ.  
 
ᓅᑕᐅᑎᑦᓯᓂᖅ 
 (5) ᐊᑎᕐᓂᒃ ᐊᓪᓚᑦᑎ ᐃᒪᐃᒍᓐᓇᖅᑐᖅ, ᑐᑦᓯᕋᐅᑎᖓᓂ ᐊᓪᓚᑦᑕᐅᔪᒪᔫᑉ, 
ᓅᑕᐅᑎᑦᓯᔪᓐᓇᖅᑐᖅ ᐊᓪᓚᑦᑕᐅᓂᕐᒥᒃ ᐃᓱᒪᒋᔭᒥᒍᑦ ᓅᑕᐅᔪᒪᔪᖅ ᓈᓐᒪᓐᓇᓱᒋᒍᓂᐅᒃ. 
 
8. ᓈᓴᐅᑎᓕᒃ 7 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᓂ: 
 
ᐊᑕᐃᓐᓇᕐᓂᐊᖅᑐᓂᑦ ᐊᓪᓚᑦᑕᐅᑎᑦᓯᓂᖅ 
7. (1) ᐊᓯᖓᒍᑦ ᐱᑕᖃᖅᑎᑕᐅᓐᖏᑉᐸᑦ ᐱᖁᔭᐅᑉ ᐃᓗᐊᓂ ᐊᓐᒪᓗ ᒪᓕᑦᑕᐅᔭᕆᐊᓖᑦ 
ᐱᖁᔭᒦᓐᖔᖅᓯᒪᔪᓂ, ᐊᓪᓚᑦᑕᐅᓂᖅ ᐊᔪᓐᖏᑎᑕᐅᑉᐸᑦ ᐅᕝᕙᓗ ᐊᑐᓕᒃᑲᓐᓂᕈᓐᓇᖅᑎᑕᐅᑉᐸᑦ 
ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᒃ 6 ᑕᕝᕙᓂ ᐅᕝᕙᓗ ᑐᖔᓂ ᑖᑦᓱᒪ ᐅᓪᓗᖓᑕ 



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐊᑐᓕᖅᑎᑕᐅᓚᐅᖅᑎᓪᓗᒍ ᑎᑎᕋᖅᓯᒪᔪᑦ ᑕᕝᕙᓂ ᓈᓴᐅᑎᓕᒻᒥ ᐅᕝᕙᓗ ᐊᑐᓕᖅᑎᑕᐅᕕᖓᑕ 
ᐅᓪᓗᖓ ᐃᓱᓕᑦᓯᒪᓐᖏᑉᐸᑦ, ᐋᖅᑭᑦᑕᐅᓯᒪᔪᖅ ᐊᑭᓕᕆᐊᓕᒃ ᐊᑭᓕᖅᑕᐅᖃᑦᑕᑐᐊᖅᐸᑦ 
ᐊᕐᕌᒍᑕᒫᑦ. 
 
ᓄᖅᑲᖓᑎᑕᐅᑲᐃᓐᓇᕐᓂᖏᑦ ᐊᓪᓚᑦᑕᐅᓂᐅᑉ 

(2) ᑖᓐᓇ ᐋᖅᑭᑦᑕᐅᓯᒪᔪᖅ ᐊᑭᓕᖅᑕᐅᔭᕆᐊᓕᒃ ᐅᖃᐅᓯᐅᔪᖅ ᐃᓚᒃᑲᓐᓂᖓᓂ 
ᓈᓴᐅᑎᓕᐅᑉ (1) ᐊᑭᓕᖅᑕᐅᓯᒪᓐᖏᑉᐸᑦ ᑎᑭᓪᓗᒍ ᐅᓪᓗᖓ ᓇᓗᓇᐃᖅᑕᐅᓯᒪᔪᖅ 
ᒪᓕᑦᑕᐅᔭᕆᐊᓕᓐᓂ ᐱᖁᔭᓃᓐᖓᖅᓯᒪᔪᓂ, ᑖᓐᓇ ᐊᓪᓚᑦᑕᐅᓂᖓ ᐃᒻᒥᒎᖅᑑᑉ ᑎᒥᐅᑉ ᐅᕝᕙᓗ 
ᑲᒻᐸᓂᐅᔫᑉ ᓄᖅᑲᖓᑲᐃᓐᓇᖅᑎᑕᐅᑦᓴᐅᑎᒋᒐᔭᖅᑐᖅ ᐊᑎᕐᓂᒃ ᐊᓪᓚᑦᑎᐅᑉ 
ᐊᑐᓕᖅᑎᒃᑲᓐᓂᓐᖏᓐᓂᖓᓂᐅᒃ ᐅᕝᕙᓗ ᐊᑐᕈᓐᓃᑎᑕᐅᓚᐅᓐᖏᓐᓂᖓᓂ ᐊᓪᓚᑦᑕᐅᓂᖓ.  
 
9. ᐃᓚᒃᑲᓐᓂᖓᓂ ᐃᓗᐊᓃᑦᑐᖅ ᓈᓴᐅᑎᓕᐅᑉ 8(2) ᐊᑐᐳᓐᓃᖅᑎᑕᐅᕗᖅ ᐊᒻᒪᓗ 
ᐅᑯᓄᖓ ᐃᓇᖏᖅᑕᐅᓪᓗᓂ: 
 
ᑲᔪᓯᑎᑕᐅᓂᖓ ᑭᓪᓕᖃᖅᑎᑕᐅᓂᖓᑕ 

(2) ᐊᓪᓚᑦᑕᐅᓂᖅᑕᖃᕈᓐᓇᖅᑐᖅ ᒪᓕᓪᓗᒍ ᖃᓄᑎᒋᐅᓂᖓ, ᖃᓄᐃᓐᓂᐅᔪᖅ ᐅᕝᕙᓗ 
ᑭᓪᓕᖃᖅᑎᑕᐅᓂᖓ ᑲᔪᓯᑎᑕᐅᓗᓂ ᐊᑐᕐᓂᖓ ᐊᑐᕈᓐᓃᖅᑎᑕᐅᓯᒪᓐᖏᑉᐸ, 
ᓄᖅᑲᑲᐃᓐᓇᖅᑎᑕᐅᓯᒪᓐᖏᑉᐸᑦ ᐅᕝᕙᓗ ᐃᓱᓕᓯᒪᓐᖏᑉᐸᑦ ᐊᓪᓚᑦᑕᐅᓯᒪᓂᖓ. 
 
10. ᐃᓚᒃᑲᓐᓂᖓ ᓈᓴᐅᑎᓕᐅᑉ 9(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᓂ: 
 
ᕿᐱᓗᓐᓂᖅ ᐊᓪᓚᑦᑕᐅᓂᕐᒥᒃ 
9. (1) ᐊᑎᕐᓂᑦ ᐊᓪᓚᑦᑎ ᕿᐱᓗᒍᓐᓇᖅᑐᖅ ᑐᑦᓯᕋᐅᑎᒥᒃ ᐊᓪᓚᑦᑕᐅᒍᒪᒍᑎᒥᒃ ᐅᕝᕙᓗ 
ᐋᖅᑭᒋᐊᕆᔾᔪᑎᓂᒃ, ᓅᑕᐅᑎᑦᓯᒍᒪᒍᑎᓂᒃ ᐅᕝᕙᓗ ᐊᑐᓕᒃᑲᓐᓂᖅᑎᑕᐅᒍᑎᓂᒃ ᐊᓪᓚᑦᑕᐅᓂᕐᒧᑦ. 
 
11. (1) ᐃᓚᒃᑲᓐᓂᖓᓂ ᓈᓴᐅᑎᓕᒃ 10(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᑎᒃ: 
 
ᓄᖅᑲᑲᐃᓐᓇᖅᑎᑕᐅᓂᖅ ᐅᕝᕙᓗ ᐊᑐᕈᓐᓃᖅᑎᑕᐅᓂᖏᑦ ᐊᓪᓚᑦᑕᐅᒍᑏᑦ  
10. (1) ᐊᑎᕐᓂᒃ ᐊᓪᓚᑦᑎ ᐃᒪᐃᒍᓐᓇᖅᑐᖅ, ᐃᓄᐃᓴᓐᓂᖅᓴᐅᓐᖏᓪᓗᑎᒃ ᐅᓪᓗᓂᒃ 30-ᓂᒃ 
ᖃᐅᔨᒃᑲᐃᔾᔪᑏᑦ ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ ᐊᓪᓚᑦᑕᐅᒍᒪᔪᒧᑦ, ᓄᖅᑲᑲᐃᓐᓇᑎᑦᓯᒍᓐᓇᖅᑐᖅ, 
ᐅᕝᕙᓗ ᐊᑐᕈᓐᓃᖅᑎᓯᔪᓐᓇᖅᑐᖅ ᐊᓪᓚᑦᑕᐅᒍᒪᒍᑎᒥᒃ ᑖᓐᓇ ᐊᓪᓚᑦᑕᐅᒍᒪᒍᑎ ᒪᓕᓐᓂᖏᑉᐸᑦ 
ᒪᓕᑦᑕᐅᖁᔭᐅᔪᓂᒃ ᖃᓄᑎᒋ, ᖃᓄᐃᓐᓂᐅᔪᓂᑦ ᐅᕝᕙᓗ ᑭᓪᓕᖃᖅᑎᑕᐅᒍᑎᖏᓐᓂᒃ 
ᓇᑦᓴᖅᑕᐅᖃᓯᐅᑎᔪᓄᑦ ᐊᓪᓚᑦᑕᐅᒍᑎᒧᑦ. 
 

(2) ᐃᓚᒃᑲᓐᓂᖓᓂ ᓈᓴᐅᑎᓕᒃ 10(2) ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ 
“ᐃᒪᐃᓐᓂᐊᖅᐳᖅ ᓄᖅᑲᑲᐃᓐᓇᖅᑎᑕᐅᓗᓂ ᐅᕝᕙᓗ ᐊᑐᕈᓐᓃᖅᑎᑕᐅᓗᓂ” ᐊᒻᒪᓗ 
ᐃᓇᖏᖅᑕᐅᓗᓂ “ᐃᒪᐃᓐᓂᐊᖅᐳᖅ, ᐅᑕᖅᑭᓐᖏᓪᓗᑎᒃ, ᓄᖅᑲᑲᐃᓐᓇᖅᑎᑕᐅᓂᐊᖅᐳᑦ ᐅᕝᕙᓗ 
ᐊᑐᕈᓐᓃᖅᑎᑕᐅᓂᐊᖅᑐᑦ”. 

12. ᓈᓴᐅᑎᓕᒃ 11 ᐋᖅᑭᒋᐊᖅᑕᐅᕗᖅ 
(ᐃ) ᐃᓚᓕᐅᑎᓗᒋᑦ “ᐅᕝᕙᓗ ᐊᓪᓚᑦᑕᐅᔪᖅ” ᑭᖑᓂᖓᓂ “ᑐᑦᓯᕋᖅᑐᖅ” 

ᓇᓂᑐᐃᓐᓇᖅ ᓴᖅᑭᕋᐃᑉᐸᑕ; ᐊᒻᒪᓗ 
(ᐱ) ᐊᑐᕈᓐᓃᑎᓪᓗᒍ “ᑖᑦᓱᒪ ᑐᑦᓯᕋᐅᑎᖓ” ᖃᓪᓗᓈᑎᑑᖅᑐᓂ ᐊᒻᒪᓗ 

ᐃᓇᖏᖅᑕᐅᓗᓂ “ᑐᑦᓯᕋᐅᑎᒧᑦ”: 
 
13. ᓈᓴᐅᑎᓕᒃ 12 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᑎᒃ: 
 
ᐊᑐᖅᑕᐅᔭᕆᐊᓖᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑏᑦ 
12. (1) ᐊᑑᑎᓐᓂᖅᐸᑦ ᐊᑐᕈᓐᓃᑎᑦᓯᓂᖅ ᒪᓕᓪᓗᒍ ᐃᓗᐊᓃᑦᑐᖅ ᐃᓚᒃᑲᓐᓂᖓᓂ 
ᓈᓴᐅᑎᓕᐅᑉ 10(2), ᐊᑎᕐᓂᒃ ᐊᓪᓚᑦᑎ ᖃᐅᔨᒃᑲᐃᒋᐊᖃᕋᔭᖅᑐᖅ ᐊᑐᕈᓐᓃᖅᑎᑕᐅᓂᖓᓂᒃ 
ᑭᒃᑯᑐᐃᓐᓇᕐᓄᑦ ᐊᖅᑯᑎᒋᓗᒋᑦ ᑐᓴᐅᒪᑎᑦᓯᔾᔪᑏᑦ ᐅᕝᕙᓗ ᐊᓯᖏᑎᒍᑦ ᓈᒻᒪᑦᓱᕆᔭᒥᒍᑦ. 
 
ᐊᑐᖅᑕᐅᖔᕈᓐᓇᖅᑐᖅ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑏᑦ 

(2) ᐊᑑᑎᓐᓂᖅᐸᑦ ᕿᐱᓗᓐᓂᖅ ᓄᖅᑲᖅᑎᒃᓯᑲᐃᓐᓇᕐᓂᖅ ᐅᕝᕙᓘᓐᓃᑦ 
ᐊᑐᕈᓐᓃᖅᑎᑦᓯᓂᖅ ᖃᓄᑐᐃᓐᓇᖅ ᐊᑐᖅᑕᐅᔪᒥ ᐃᓚᒃᑲᓐᓂᖓᓂ ᑎᑎᕋᖅᓯᒪᔪᑦ 10(2), ᐊᑎᕐᓂ 
ᐊᓪᓚᑦᑎ ᐃᒪᐃᒍᓐᓇᖅᑐᖅ ᖃᐅᔨᒃᑲᐃᑎᑦᑎᓗᓂ ᑭᒃᑯᓕᒫᓂᒃ ᐅᕝᕙᓘᓐᓃᑦ ᑭᓇᑐᐃᓐᓇᕐᒧ 
ᖃᖓᑐᐅᓐᓇᒃᑯᑦ ᓈᒻᒪᒋᔭᒥᓂᒃ. 
 
14. ᓈᓴᐅᑎᓕᒃ 14 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓗᑎᒃ: 
 
ᓇᓪᓕᐅᒃᑯᒫᖅ 
14. ᐊᑎᕐᓂᒃ ᐊᓪᓚᑦᑎ ᐱᔭᕆᐊᖃᖅᑎᑦᓯᑐᐃᓐᓇᕆᐊᓕᒃ ᑐᑦᓯᕋᖅᑐᒥᒃ ᐅᕝᕙᓗ 
ᐊᓪᓚᑦᑕᐅᔪᒪᔪᒥᒃ ᑐᓂᓯᖁᓗᒍ, ᐅᑕᖅᑭᑲᓐᓂᓐᖏᓪᓗᓂ, ᓇᓪᓕᐅᒃᑯᒫᒥᒃ ᓱᓕᔪᕐᓇᑦᓯᐊᖅᑐᒧᑦ 
ᑲᒻᐸᓂᐅᔪᒧᑦ ᐅᕝᕙᓗ ᐊᓯᖏᑎᒍᑦ ᓇᓪᓕᐅᒃᑯᒫᖑᓂᖓ ᓈᓐᒪᒋᔭᐅᓗᓂ ᐊᑎᕐᓂᒃ ᐊᓪᓚᑦᑎᒧᑦ 
ᖃᓄᐃᑦᑑᒐᓗᐊᖅᐸᑦ ᐊᒻᒪᓗ ᖃᑦᓯᐅᒐᓗᐊᖅᐸᑕ ᐊᒥᓲᓂᖏᑦ ᐋᖅᑭᑦᑕᐅᓯᒪᓗᑎᒃ ᐅᕝᕙᓗ 
ᐊᖏᖅᑕᐅᓯᒪᓗᑎᒃ ᐊᑎᕐᓂᒃ ᐊᓪᓚᑦᑎᒧᑦ, ᐊᒻᒪᓗ ᒪᓕᓪᓗᑎᒃ ᓇᓪᓕᐊᓐᓂᑐᐃᓐᓇᖅ 
ᐋᖅᑭᑦᑕᐅᓯᒪᔪᓂᑦ ᖃᓄᐃᓐᓂᐅᖁᔭᐅᔪᓂᑦ. 
 
15. ᖃᓪᓗᓈᑎᑑᖅᑐᓂ ᑎᑎᕋᖅᓯᒪᔪᖅ ᐃᒻᒥᒃᑯᑦ ᓈᓴᐅᑎᓕᒃ 15(1)(ᐃ) 
ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ““ᐊᖏᔪᖅᑳᖑᓂᖅᓴᖅ ᑭᒡᒐᖅᑐᐃᔨ”,” 
ᓴᖅᑭᖃᑦᑕᕐᕕᓕᒫᖏᓐᓂ ᐊᒻᒪᓗ ᐃᓇᖏᖅᑕᐅᓪᓗᓂ “ᑲᒪᔨᒻᒪᕆᒻᒧᑦ”. 
 
16. ᓈᓴᐅᑎᓕᒃ 16 ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ “ᐅᕝᕙᓗ ᑖᓐᓇ ᑲᓇᑕᒥ 
ᕕᓯᓇᓯᐅᔪᑦ ᑯᐊᐳᕆᓴᖏᓐᓄᑦ ᐱᖁᔭᖅ” ᐊᒻᒪᓗ ᐃᓇᖏᖅᑕᐅᓪᓗᓂ, “ᑖᓐᓇ ᑲᓇᑕᒥ 
ᕕᓯᓇᓯᐅᔪᑦ ᑯᐊᐳᕆᓴᖏᓐᓄᑦ ᐱᖁᔭᖅ ᐅᕝᕙᓗ ᑖᓐᓇ ᕕᓯᓇᓯᐅᔪᑦ ᑯᐊᐳᕇᓴᖏᓐᓄᑦ ᐱᖁᔭᖅ”.  
 
17. ᓈᓴᐅᑎᓕᒃ 21(2) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᓂ:  

ᓇᓗᓇᐃᖅᓯᔾᔪᑕᐅᔪᖅ  
(2) ᓱᖁᑎᒋᓐᖏᓪᓗᒍ ᐃᓚᖓ 1 ᐃᓗᐊᓂ ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ 

ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ ᑲᙳᓇᖅᑐᑦ ᐱᖁᔭᖓ, ᓇᓪᓕᐊᓪᓘᓐᓃᑦ ᐃᒻᒥᒎᖅᑐᖅ ᑎᒥ 
ᖃᐅᔨᒃᑲᐃᑎᑦᓯᒍᑎᖃᕐᓂᐊᓐᖏᓚᖅ, ᐊᓯᐊᓄᑦ ᐃᑲᔪᖅᑎᖓᑕ ᒪᓕᒐᖅᑎᒍᑦ ᓴᐳᓐᓂᐊᖅᑎᖓᑕ 
ᐅᕙᓗ ᑭᒡᒐᖅᑐᐃᔭᖓᑕ ᐅᖃᐅᓯᐅᓯᒪᓂᖓ ᒪᓕᓪᓗᒍ ᐃᓗᐊᓂ ᓈᓴᐅᑎᓕᐅᑉ 19(4), 
ᑐᑭᓯᒋᐊᕈᑎᐅᔪᑦ ᐅᕝᕙᓗ ᓇᓗᓇᐃᖅᓯᔾᔪᑕᐅᔪᑦ ᐱᔭᐅᔪᑦ ᐅᕝᕙᓗ ᑖᑦᓱᒪ ᐊᑎᖓ ᖃᐅᔨᔪᒥᓂᖅ 
ᖃᐅᔭᓇᓱᐊᕐᕕᐅᑎᓪᓗᒍ ᐅᕝᕙᓗ ᐅᐸᑦᑎᑕᐅᓯᒪᑎᓪᓗᒍ ᖃᐅᔨᓇᓱᐊᕐᕕᐅᓗᓂ ᐊᑑᑎᓂᖓᓂ 
ᖃᐅᔨᓴᕐᓂᐅᔪᖅ ᐊᖏᖅᑕᐅᓯᒪᑎᓐᓇᒍ ᑲᒥᓯᓇᒧᑦ ᐅᕝᕙᓗ ᐊᑎᕐᓂᒃ ᐊᓪᓚᑦᑎᒧᑦ. 
 
18. (1) ᐃᒻᒥᒃᑯᑦ ᑎᑎᕋᖅᓯᒪᔪᑦ 22(1)(ᐊ) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᓂ: 
 

(ᐃ) ᐊᓪᓚᑦᑕᐅᓯᒪᔪᖅ ᓂᐅᕕᐊᑦᓴᖃᖅᑎ ᐅᕝᕙᓗ ᐅᖃᐅᔾᔨᒋᐊᖅᑎ ᐅᕝᕙᓗ 
ᑭᓇᑐᐃᓐᓇᖅ ᐊᓪᓚᑦᑕᐅᓯᒪᔪᖅ ᑭᒡᒐᖅᑐᐃᖁᔭᐅᓪᓗᓂ 
ᓂᐅᕕᐊᑦᓴᖃᖅᑎᒥᒃ ᐅᕝᕙᓗ ᐅᖃᐅᔾᔨᒋᐊᖅᑎᒥᒃ ᐅᕝᕙᓗ ᐃᒻᒥᒎᖅᑐᖅ 
ᑎᒥ ᐅᕝᕙᓗ ᑲᒻᐸᓂᐅᔪᖅ ᐃᓱᒫᓘᑎᖃᖅᑐᖅ ᑕᒪᑐᒥᖓ, 
ᓂᐅᕐᕈᑎᖃᕐᓂᕐᒥᒃ ᓇᓪᓕᐅᒃᑯᒫᓂᒃ ᑕᒪᐃᑎᒍᑦ ᐅᕝᕙᓗ 
ᐱᕕᖃᑲᐃᓐᓇᕐᓂᕐᒥᒍᑦ ᓈᒻᒪᑉᐸᑦ; ᐅᕝᕙᓗ 

 
(2) ᐃᓚᒃᑲᓐᓂᖓᓂ ᓈᓴᐅᑎᓕᒃ 22(2) ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ 

“ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᕐᒧᓪᓗ ᑲᒪᔨ, ᓇᓪᓕᐅᒃᑯᒫᓂᒃ ᓴᓇᔨ ᐅᕝᕙᓗ 
ᓂᐅᕕᐊᖑᒃᑲᐃᓇᓱᐊᖅᑎ” ᐊᒻᒪᓗ ᐃᓕᔭᐅᖔᖅᑐᑎᒃ “ᓂᐅᕕᐊᑦᓴᖃᖅᑎ, ᐅᖃᐅᔾᔨᒋᐊᖅᑎ 
ᐅᕝᕙᓗ ᑭᓇᑐᐃᓐᓇᖅ”.  

 
19. (1) ᐃᓚᒃᑲᓐᓂᖓᓂ ᓈᓴᐅᑎᓕᒃ 27(1) ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ 
“ᐊᕕᑦᑐᖅᓯᒪᔪᖅ ᐅᕝᕙᓗ ᔫᑳᓐ ᐊᕕᑦᑐᖅᓯᒪᕕᖓ” ᐊᒻᒪᓗ ᐃᓕᔭᐅᖔᖅᑐᓂ “ᐊᕕᑦᑐᖅᓯᒪᔪᖅ, 
ᓄᓇᑦᓯᐊᖅ ᐅᕝᕙᓗ ᔫᑳᓐ ᐊᕕᑦᑐᖅᓯᒪᕕᖓ”. 
 

(2) ᐃᓚᒃᑲᓐᓂᖓᓂ ᑎᑎᕋᖅᓯᒪᔪᑦ ᐃᒻᒥᒃᑯᑦ 27(2)(ᐃ)(1) ᐲᖅᑕᐅᕗᖅ ᐊᒻᒪᓗ 
ᐅᑯᓄᖓ ᐃᓇᖏᖅᑕᐅᓪᓗᓂ. 

(i) ᐱᔪᒐᖅᓴᐅᔾᔨᒍᑕᐅᔪᖅ ᐊᒻᒪᓗ ᓇᓪᓕᐊᑐᐃᓐᓇᖅ ᐋᖅᑭᒋᐊᕆᔾᔪᑕᔪᑦ 
ᑖᒃᑯᓄᖓ ᐱᔪᒐᖅᓴᐅᔾᔨᒍᑕᐅᔪᓄᑦ ᑖᒃᑯᐊᓗ ᒪᓕᑦᓯᐊᖅᐸᑕ 
ᒪᓕᑦᑕᐅᔭᕆᐊᓕᓐᓂᒃ ᐱᖁᔭᕐᓃᓐᖓᖅᓯᒪᔪᓂᑦ ᐅᕝᕙᓗ, 
ᖃᓄᐃᓐᓂᑦᑕᖃᕐᓂᖅᐸᑦ ᐱᖁᔭᓂ ᐱᑕᖃᖅᑎᑕᐅᓐᖏᑦᑐᓂᑦ 
ᒪᓕᑦᑕᐅᔭᕆᐊᓕᓐᓂᒃ ᐱᖁᔭᕐᓃᓐᖓᖅᓯᒪᔪᓂᑦ, ᒪᓕᒐᖏᓐᓂᒃ 
ᐱᔪᓐᓇᕐᓂᖃᕐᕕᐅᔪᑦ, ᐅᕝᕙᓗ 

 
(3) ᐃᒻᒥᒃᑯᑦ ᑎᑎᕋᖅᓯᒪᔪᑦ 27(4)(ᐃ) ᐊᒻᒪᓗ (ᐱ) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 

ᐅᑯᓄᖓ ᐃᓇᖏᖅᑕᐅᓪᓗᑎᒃ: 
(ᐃ) ᑐᓂᔭᐅᔪᑦ ᐊᑎᕐᓂᒃ ᐊᓪᓚᑦᑎᒧᑦ ᒪᓕᓪᓗᒋᑦ ᒪᓕᑦᑕᐅᔭᕆᐊᓕᑦ 

ᐱᖁᔭᕐᓃᓐᖓᖅᓯᒪᔪᑦ; ᐅᕝᕙᓗ 



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

(ᐱ) ᖃᓄᐃᓐᓂᑦᑕᖃᕐᓂᖅᐸᑦ ᐱᖁᔭᓂ ᐱᑕᖃᖅᑎᑕᐅᓐᖏᑦᑐᓂᑦ 
ᒪᓕᑦᑕᐅᔭᕆᐊᓕᓐᓂᒃ ᐱᖁᔭᕐᓃᓐᖓᖅᓯᒪᔪᓂᑦ, ᑐᓂᔭᐅᔪᑦ ᐊᑎᕐᓂᒃ 
ᐊᓪᓚᑦᑎᒧᑦ ᐊᒻᒪᓗ ᐊᑐᐃᓐᓇᕈᖅᑕᐅᒪᑉᐸᑕ ᒪᓕᓪᓗᒋᑦ ᒪᓕᒐᐃᑦ 
ᐱᔪᓐᓇᕐᓂᖃᕐᕕᐅᔪᓂ. 

 
20. ᐃᒻᒥᒃᑯᑦ ᑎᑎᕋᖅᓯᒪᔪᑦ 28(4)(ᐱ) ᐊᒻᒪᓗ (ᑎ)ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᑎᒃ: 
 

(ᐱ) ᐊᔾᔨᓪᓗᐊᖏᑦ ᓄᑖᖑᓂᖅᐹᖑᔪᑦ ᑮᓇᐅᔭᓕᕆᓂᐅᑉ ᓇᓕᖅᑲᖏᑦ ᓴᓇᔨᒧᑦ 
ᐊᑐᐃᓐᓇᕈᖅᑕᐅᔪᑦ ᐊᒻᒪᓗ ᑐᓂᔭᐅᓗᑎᒃ ᐊᑎᕐᓂᒃ ᐊᓪᓚᑦᑎᒧᑦ ᒪᓕᓪᓗᒋᑦ 
ᒪᓕᑦᑕᐅᔭᕆᐊᓕᑦ ᐱᖁᔭᕐᓃᓐᖓᖅᓯᒪᔪᑦ; ᐊᒻᒪᓗ  

(ᑎ) ᐊᓯᖏᓪᓗ ᑐᑭᓯᒋᐊᕈᑕᐅᒍᓐᓇᖅᑐᑦ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ 
ᒪᓕᑦᑕᐅᔭᕆᐊᓕᓂ ᐱᖁᔭᕐᓃᓐᖓᖅᓯᒪᔪᑦ; 

 
21. ᖃᓪᓗᓈᑎᑑᖅᑐᓂ ᑎᑎᕋᖅᓯᒪᔪᖅ ᐃᒻᒥᒃᑯᑦ ᓈᓴᐅᑎᓕᒃ 31(1) ᐊᒻᒪᓗ ᐃᒻᒥᒃᑯᑦ 
ᑎᑎᕋᖅᓯᒪᔪᑦ 31(2)(ᐊ) ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ “ᓂᐅᕕᕐᓂᕐᒧᑦ 
ᓂᐅᕐᕈᑎᖃᕐᓂᒧᓪᓗ ᑲᒪᔨ” ᓴᖅᑭᖃᑦᑕᕐᕕᓕᒫᖏᓐᓂ ᐊᒻᒪᓗ ᐃᓇᖏᖅᑕᐅᓪᓗᓂ 
“ᓂᐅᕕᐊᑦᓴᖃᖅᑎ”. 
 
22. ᓈᓴᐅᑎᓕᒃ 32 ᐋᖅᑭᒋᐊᖅᑕᐅᕗᖅ 

(ᐃ) ᐊᑐᕈᓐᓃᖅᑎᑕᐅᓪᓗᓂ “ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᒧᓪᓗ ᑲᒪᔨ” 
ᓴᖅᑭᖃᑦᑕᕐᕕᓕᒫᖏᓐᓂ ᖃᓪᓗᓈᑎᑑᖅᑐᓂ ᐃᓚᖏᖅᑕᐅᓗᓂ 
“ᓂᐅᕕᐊᑦᓴᖃᖅᑎ”; ᐊᒻᒪᓗ 

(ᐱ) ᐊᑐᕈᓃᕐᑎᓪᓗᒍ ᐃᒻᒥᒃᑯᑦ ᑎᑎᕋᖅᓯᒪᔪᖅ (ᓂ)-ᒥ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓗᑎᒃ; 

 
(ᓂ) ᐊᑎᖓ ᑭᓇᑐᐃᓐᓇᐅᑉ ᑭᒡᒐᖅᑐᐃᔪᖅ ᓂᐅᕕᐊᑦᓴᖃᖅᑎᒥᒃ ᐱᔾᔪᑎᒋᓪᓗᒍ 

ᓂᐅᕕᕈᑕᐅᔪᒥᒃ. 
 
23. ᓈᓴᐅᑎᓕᒃ 35 ᐊᑐᕈᓐᓃᖅᑎᑕᐅᕗᖅ. 
 
24. ᐃᒻᒥᒃᑯᑦ ᑎᑎᕋᖅᓯᒪᔪᖅ 36(ᐃ)-ᒥ ᐊᒻᒪᓗ (ᐱ)-ᒥ ᐊᑐᕈᓐᓃᖅᑎᑕᐅᕗᒃ ᐊᒻᒪᓗ 
ᐅᑯᓄᖓ ᐃᓇᖏᖅᑕᐅᓪᓗᑎᒃ 

(ᐃ) ᑮᓇᐅᔭᓕᐅᖅᑎᒋᓂᖓᑕ ᖃᓄᐃᑦᑑᓂᖓ, ᐃᖏᕐᕋᑦᑎᐊᕐᓂᖓ 
ᐃᓕᖁᓯᖃᕐᓂᖓᓘᓐᓃᑦ ᓂᐅᕕᐊᒃᓴᖃᖅᑎᐅᑉ, ᐅᖃᐅᔾᔨᒋᐊᖅᑎᐅᑉ 
ᐅᕝᕙᓘᓐᓃᑦ ᐊᓯᐊᓄᑦ ᐃᒻᒥᒎᖅᑐᒧᑦ ᑎᒥᒧᑦ; ᐅᕝᕙᓘᓐᓃᑦ 

(ᐱ) ᓱᓕᔪᕐᓇᑦᓯᐊᕐᓂᖏᑦ ᓇᓪᓕᐅᒃᑯᒫᑦ ᐊᑐᐃᓐᓇᐅᑎᑕᐅᔪᑦ 
ᓂᕕᐊᑦᓴᐅᑎᑕᐅᔪᑦ ᓂᐅᕕᐊᑦᓴᖃᖅᑎᒧᑦ, ᐅᖃᐅᔾᔨᒋᐊᖅᑎᒧᑦ ᐅᕝᕙᓗ 
ᐊᓯᖏᓐᓄᑦ ᐃᒻᒥᒎᖅᑐᓄᑦ ᑎᒥᒧᑦ 

 
25. ᓈᓴᐅᑎᓕᒃ 39 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᑎᒃ: 



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᓈᓴᐃᓂᖅ 
39. ᐊᑐᓂᑦ ᐃᒻᒥᒎᖅᑐᑦ ᑎᒦᑦ ᐅᕝᕙᓗ ᑲᒻᐸᓂᐅᔪᑦ ᑐᑦᓯᕋᐅᑎᖃᖅᑐᑦ ᐊᓪᓚᑦᑕᐅᒍᒪᓂᕐᒧᑦ 
ᓂᐅᕕᐊᑦᓴᖃᖅᑎᐅᒍᒪᓂᕐᒧᑦ ᐅᕝᕙᓗ ᐅᖃᐅᔾᔨᒋᐊᖅᑎᐅᓂᕐᒧᑦ ᐃᖅᑲᓇᐃᔭᖅᑎᑦᓯᒋᐊᖃᖅᐳᑦ 
ᐃᒻᒥᒃᑯᑦ ᓈᓴᐃᔨᒥᒃ ᓈᒻᒪᒋᔭᐅᓗᓂ ᐊᑎᕐᓂᒃ ᐊᓪᓚᑦᑎᒧᑦ ᓈᓴᐃᒍᓐᓇᖁᓪᓗᒍ ᐊᕌᒍᑕᒫᑦ 
ᐱᖁᑎᖏᓐᓂᒃ ᐊᑭᓕᕆᐊᓕᖏᓐᓂᓪᓗ ᑖᑦᓱᒪ ᐃᒻᒥᒎᖅᑑᑉ ᑎᒥᐅᑉ ᐅᕝᕙᓗ ᑲᒻᐸᓂᐅᔫᑉ ᐊᒻᒪᓗ 
ᐊᑐᐃᓐᓇᕈᐃᓗᑎᒃ ᓇᓕᖅᑲᖏᓐᓂᒃ ᑕᑯᑦᓴᐅᑎᑦᓯᔪᓂᒃ ᐸᐃᑉᐹᒥ ᕕᓯᓇᓯᐅᔫᑉ 
ᖃᓄᐃᓐᓂᕆᕙᑦᑕᖏᓐᓂᒃ ᐊᐅᓚᓂᕆᕙᑦᑕᖏᓐᓂᓪᓗ ᑖᑦᓱᒪ ᐃᒻᒥᒎᖅᑑᑉ ᑎᒥᐅᑉ ᐅᕝᕙᓗ 
ᑲᒻᐸᓂᐅᔫᑉ. 
 
26. (1) ᑖᑦᓱᒪ ᐃᓚᖓ ᓈᓴᐅᑎᓕᐅᑉ 40 ᓯᕗᓂᐊᓂ ᐃᒻᒥᒃᑯᑦ ᑎᑎᕋᖅᓯᒪᔫᑉ (ᐃ)-ᒥ 
ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ “ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᒧᓪᓗ ᑲᒪᔨ ᐅᕝᕙᓗ 
ᓇᓪᓕᐅᒃᑯᒫᓂᒃ ᓴᓇᔨ” ᐊᒻᒪᓗ ᐃᓇᖏᖅᑕᐅᓪᓗᓂ “ᓂᐅᕕᐊᑦᓴᖃᖅᑎ ᐅᕝᕙᓗ ᐅᖃᐅᔾᔨᒋᐊᖅᑎ”. 
 

(2) ᐃᒻᒥᒃᑯᑦ ᑎᑎᕋᖅᓯᒪᔪᖅ 40(ᐱ) ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ 
“ᑕᐃᒪᐃᒃᑲᓗᐊᖅᑎᓪᓗᒍ ᓈᓴᐅᑎᓕᒃ 39,” 

 
27. ᐃᓚᖓᓂ ᐃᒻᒥᒃᑯᑦ ᑎᑎᕋᖅᓯᒪᔪᒥ 41(1)(ᐃ)(i) ᐋᖅᑭᒋᐊᖅᑕᐅᕗᖅ 
ᐊᑐᕈᓐᓃᖅᑎᑕᐅᓪᓗᓂ “ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᒧᓪᓗ ᑲᒪᔨ ᐅᕝᕙᓗ ᓇᓪᓕᐅᒃᑯᒫᓂᒃ ᓴᓇᔨ” 
ᐊᒻᒪᓗ ᐃᓇᖏᖅᑕᐅᓪᓗᓂ “ᓂᐅᕕᐊᑦᓴᖃᖅᑎ ᐅᕝᕙᓗ ᐅᖃᐅᔾᔨᒋᐊᖅᑎ”. 
 
28. ᓈᓴᐅᑎᓕᒃ 44 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᑎᒃ: 
 
ᑐᑭᓯᒃᑲᓐᓂᕈᑕᐅᔪᑦ ᑎᒍᒥᐊᖅᑕᐅᓂᖏᑦ ᓱᓕᔪᕐᓴᓂᒃᑯᑦ 
44. (1) ᐊᑎᕐᓂᒃ ᐊᓪᓚᑦᑎ ᐊᒻᒪᓗ ᐊᑐᓂᑦ ᐃᒻᒥᒎᖅᑐᑦ ᑎᒦᑦ ᐃᖅᑲᓇᐃᔭᖅᑎᑕᐅᔪᑦ 
ᐊᓪᓚᕝᕕᖓᓂ ᐊᑎᕐᓂᒃ ᐊᓪᓚᑦᑎᐅᑉ ᑎᒍᒥᐊᕐᓂᐊᖅᐳᑦ ᓱᓕᔪᕐᓴᑦᓯᐊᕐᓂᒃᑯᑦ 
ᑐᑭᓯᒃᑲᓐᓂᕈᑕᐅᒍᓐᓇᖅᑐᓕᒫᑦ ᐃᓗᐊᓃᑦᑐᑦ ᐅᓂᒃᑳᓕᐊᖑᓯᒪᔪᓂ ᐊᒻᒪᓗ ᑎᑎᖅᑲᑯᑎᖏᓐᓂ 
ᐊᑎᕐᓂᒃ ᐊᓪᓚᑦᑎᐅᑉ ᑖᓐᓇ ᐊᑎᕐᓂᒃ ᐊᓪᓚᑦᑎ ᐃᓱᓚᒋᔭᖃᕈᓂ ᑎᒍᒥᐊᖅᑕᐅᓂᖏᑦ 
ᓱᓕᔪᕐᓴᑦᓯᐊᕐᓂᒃᑯᑦ 

(ᐃ) ᑭᒃᑯᑐᐃᓐᓇᐃᑦ ᐱᔪᒪᔭᒋᑉᐸᐅᒃ; ᐊᒻᒪᓗ 
(ᐱ) ᑕᐃᒪᐃᑦᓴᕆᐊᖃᖅᐸᑦ ᒪᓕᓪᓗᒋᑦ ᐱᔾᔪᑎᖏᑦ ᐆᒪ ᐱᖁᔭᐅᑉ ᐅᖃᐅᓯᐅᔪᑦ 

ᓈᓴᐅᑎᓕᒻᒥ 1.1  
 
ᑕᐅᖅᓰᖃᑦᑕᐅᑎᓂᖅ ᑐᑭᓯᒋᐊᒃᑲᓐᓂᕈᑕᐅᔪᓂᒃ 

(2) ᓱᖁᑎᒋᓐᓂᖏᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (1), ᐊᒻᒪᓗ ᑕᐃᒪ ᐊᑎᕐᓂᒃ 
ᐊᓪᓚᑦᑎ ᑕᐃᒪᐃᒋᐊᖃᖅᓱᕆᒍᓂᐅᒃ ᐱᔾᔪᑎᖏᑦ ᒪᓕᓪᓗᒋᑦ ᐆᒪ ᐱᖁᔭᐅᑉ ᐅᖃᐅᓯᐅᔪᑦ 
ᓈᓴᐅᑎᓕᒻᒥ 1.1, ᐊᑎᕐᓂᒃ ᐊᓪᓚᑦᑎ ᐱᑕᖃᖅᑎᑦᓯᒍᓐᓇᖅᑐᖅ ᑐᑭᓯᒋᐊᒃᑲᓐᓂᕈᑕᐅᒍᓐᓇᖅᑐᓂᒃ 
ᑖᒃᑯᓄᖓ ᐊᒻᒪᓗ ᐱᕙᓪᓗᓂ ᑐᑭᓯᒃᑲᓐᓂᕈᑕᐅᒍᓐᓇᖅᑐᓂᒃ ᑖᒃᑯᓇᓐᖓᑦ ᐊᓯᖏᓐᓂᒃ 
ᓈᓪᓕᐅᒃᑯᒫᓕᕆᔨᓂᒃ ᐅᕝᕙᓗ ᑮᓇᐅᔭᓕᕆᓂᕐᒧᑦ ᒪᓕᑦᑕᐅᔭᕆᐊᓕᓐᓂᒃ ᐱᔪᓐᓇᐅᑎᓕᓐᓂᒃ, 
ᓂᐅᕕᐊᑦᓴᖃᕐᓂᕐᒧᑦ ᑮᓇᐅᔭᓕᐅᕈᑕᐅᒍᓐᓇᖅᑐᑦ ᑕᐅᖅᓰᖃᑦᑕᓂᒃᑯᑦ, ᐃᒻᒥᓅᖓᔪᑦ 
ᒪᓕᑦᑕᐅᔭᕆᐊᓖᑦ ᑎᒥᐅᔪᑦ ᐅᕝᕙᓗ ᑲᑐᔾᔨᖃᑎᒌᕝᕕᐅᔪᑦ, ᒪᓕᒋᐊᓕᓐᓂᒃ ᐊᑐᓕᖅᑎᑦᓯᓂᖅ ᐊᒻᒪᓗ 
ᐊᓯᖏᑦ ᒑᕙᒪᓕᕆᔪᓄᑦ ᐅᕝᕙᓗ ᒪᓕᑦᑕᐅᔭᕆᐊᓕᓐᓂᒃ ᐱᔪᓐᓇᕐᓂᖃᐅᖅᑐᑦ ᐊᒻᒪᓗ 



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᓇᓪᓕᐊᑐᐃᓐᓇᖅ ᑐᑭᓯᒋᐊᕈᑕᐅᒍᓐᓇᖅᑐᑦ ᓄᑖᑦᓴᔭᐃᑦ ᐱᔨᑦᓯᕋᕈᑎᐅᔪᓂᑦ ᐱᑕᖃᖅᑎᑦᓯᕙᑦᑐᑦ 
ᓇᓐᒪᒋᔭᐅᔪᑦ ᐊᑎᕐᓂᒃ ᐊᓪᓚᑦᑎᐅᔪᒧᑦ ᐊᐅᓚᑦᓯᒍᓐᓇᖁᓪᓗᒋᑦ ᑕᐅᖅᓰᒍᑕᐅᓂᖏᓐᓂᒃ 
ᑐᑭᓯᒋᐊᕈᑎᑦᓴᐃᑦ ᒪᓕᓪᓗᒋᑦ ᐃᓗᐊᓃᑦᑐᑦ ᐆᒪ ᐱᖁᔭᐅᑉ ᐊᒻᒪᓗ ᒪᓕᑦᑕᐅᔭᕆᐊᓖᑦ 
ᐱᖁᔭᓃᓐᖓᖅᓯᒪᔪᑦ, ᑕᒪᒃᑮᓐᓂ ᑲᓇᑕᒥ ᐊᒻᒪᓗ ᓇᒥᑐᐃᓐᓇᖅ. 
 
ᑐᑭᓯᒃᑲᓐᓂᕈᑕᐅᔪᓐᓇᖅᑐᑦ ᐱᑕᖃᖅᑎᑕᐅᓂᖏᑦ ᓱᓕᔪᕐᓴᑦᓯᐊᕐᓂᒃᑯᑦ 

(3) ᖃᖓᑐᐃᓐᓇᒃᑯᑦ ᐊᑎᕐᓂᒃ ᐊᓪᓚᑦᑎ ᐱᑕᖃᖅᑎᑦᓯᒐᐃᑉᐸᑦ 
ᑐᑭᓯᒃᑲᓐᓂᕈᑕᐅᒍᓐᓇᖅᑐᓂᒃ ᑖᒃᑯᓄᖓ ᐱᖓᔪᒋᔭᐅᔪᓄᑦ ᐱᖃᑕᐅᔪᓄᑦ ᒪᓕᓪᓗᒍ ᐃᓗᐊᓃᑦᑐᖅ 
ᓈᓴᐅᑎᓕᐅᑉ (2), ᑖᓐᓇ ᐊᑎᕐᓂᒃ ᐊᓪᓚᑦᑎ ᑕᐃᒪᐃᓐᓂᐊᖅᑐᖅ ᒪᓕᓪᓗᒋᑦ ᖃᓄᐃᓐᓂᐅᔪᑦ ᑖᒃᑯᐊ 
ᑎᒍᓯᕙᓐᓂᐊᖅᑐᑦ ᐃᒪᐃᖁᓪᓗᒋᑦ 

(ᐃ) ᖃᐅᔨᑎᑦᓯᓂᐊᓐᖏᑉᐸᑦ ᑐᑭᓯᒋᐊᕈᑕᐅᒍᓐᓇᖅᑐᓂᒃ ᑖᒃᑯᓄᖓ 
ᐱᖑᔪᒋᔭᐅᔪᓄᑦ ᐱᖃᑕᐅᔪᓄᑦ ᐊᖏᖅᑕᐅᖅᑳᕋᑎᒃ ᐊᑎᕐᓂᒃ ᐊᓪᓚᑦᑎᒧᑦ; 
ᐊᒻᒪᓗ  

(ᐱ) ᖃᐅᔨᒪᓇᓱᐊᑦᓯᐊᕐᓗᓂ ᑖᒃᑯᐊ ᑐᑭᓯᒃᑲᓐᓂᕈᑕᐅᔪᑦ 
ᓴᐳᑎᔭᐅᓯᒪᑦᓯᐊᕋᓗᐊᕐᒪᖔᑕ ᐊᖏᖅᑕᐅᓯᒪᓐᖏᑦᑐᓄᑦ 
ᐱᔭᐅᓕᓐᖏᒃᑲᓗᐊᕐᒪᖔᑕ. 

 
ᑐᑭᓯᒃᑲᓐᓂᕈᑕᐅᔪᑦ ᐱᔭᐅᔪᑦ ᓱᓕᔪᕐᓇᑦᓯᐊᓂᒃᑯᑦ 

(4) ᓇᓪᓕᐊᓘᓐᓃᑦ ᑐᑭᓯᒃᑲᓐᓂᕈᑕᐅᔪᖅ ᐱᔭᐅᔪᖅ ᑖᑦᓱᒧᖓ ᐊᑎᕐᓂᒃ ᐊᓪᓚᑦᑎᐅᔪᒧᑦ 
ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (2) ᑎᒍᒥᐊᖅᑕᐅᒍᓐᓇᖅᑐᖅ ᓱᓕᔪᕐᓴᑦᓯᐊᓂᒃᑯᑦ ᐊᑎᕐᓂᒃ 
ᐊᓪᓚᑦᑎ ᐃᓱᒪᒋᔭᖃᕈᓂ ᑎᒍᒥᐊᖅᑕᐅᓂᖏᑦ ᓱᓕᔪᕐᓴᑦᓯᐊᕐᓂᒃᑯᑦ 

(ᐃ) ᑭᒃᑯᑐᐃᓐᓇᐃᑦ ᐱᔪᒪᔭᒋᑉᐸᐅᒃ; ᐊᒻᒪᓗ  
(ᐱ) ᑕᐃᒪᐃᑦᓴᕆᐊᖃᖅᐸᑦ ᒪᓕᓪᓗᒋᑦ ᐱᔾᔪᑎᖏᑦ ᐆᒪ ᐱᖁᔭᐅᑉ ᐅᖃᐅᓯᐅᔪᑦ 

ᓈᓴᐅᑎᓕᒻᒥ 1.1 
 
ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ ᑲᙳᓇᖅᑐᑦ ᐱᖁᔭᖓ 

(5) ᑕᕝᕙᓂ ᓈᓴᐅᑎᓕᒃ ᐊᑐᖅᑎᑕᐅᔪᖅ ᓱᖁᑎᒋᓐᖏᓪᓗᒍ ᐃᓚᖓᓂ 1 ᐃᓗᐊᓃᑦᑐᖅ 
ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᑕ. 
 
29. ᓈᓴᐅᑎᓕᒃ 45 ᐋᖅᑭᒋᐊᖅᑕᐅᕗᖅ ᐊᑐᕈᓐᓃᖅᑎᑕᐅᓪᓗᓂ “ᐃᓱᒪᒋᔭᖃᕐᓂᖅ 
ᐅᖃᐅᔭᐅᒋᐊᕆᐊᖃᕐᓂᖓᓂᒃ” ᐊᒻᒪᓗ ᐃᓇᖏᖅᑕᐅᓪᓗᓂ “ ᐃᓱᒪᒋᔭᖃᕐᓂᖅ ᓈᒻᒪᓐᓂᖓᓂᒃ”.  
 
30. ᓈᓴᐅᑎᓕᒃ 46 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᓂ: 
 
ᐊᔾᔨᓕᐅᕆᔭᐅᓯᒪᔪᑦ 
46. (1) ᐃᒪᐃᑉᐸᑦ ᖃᐅᔨᒃᑲᐃᔾᔪᑏᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᐱᑕᖃᕆᐊᖃᖅᐸᑕ ᑖᑦᓱᒪ 
ᐱᖁᔭᐅᑉ ᐃᓗᐊᓂ ᑐᓂᔭᐅᓗᑎᒃ ᐊᑎᕐᓂᒃ ᐊᓪᓚᑦᑎᒧᑦ, ᐊᑎᕐᓂᒃ ᐊᓪᓚᑦᑎ ᐱᔪᓐᓇᑐᐃᓐᓇᕆᐊᓕᒃ 
ᐊᔾᔨᓕᐅᕆᔭᐅᓯᒪᔪᒥᒃ ᐅᕝᕙᓘᓐᓂᑦ ᐊᔾᔨᖑᖅᑎᖑᑕᐅᓯᒪᔪᒥᒃ ᖃᐅᔨᒃᑲᕈᑎᒥᒃ ᐅᕝᕙᓘᓐᓃᑦ 
ᑎᑎᕋᖅᓯᒪᔪᓂᑦ.  
 



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐊᔾᔨᓕᐅᕆᔭᐅᓯᒪᔪᑦ ᓱᓕᒃᑲᓐᓂᖅ ᐊᔾᔨᓂᒃ ᑐᓂᔭᐅᔪᑦ ᐊᑎᕐᓂᒃ ᐊᓪᓚᑦᑎᒧᑦ 
 (2) ᐃᒻᒥᒃᑰᖅᑐᖅ ᑎᒥ ᐅᕝᕙᓘᓐᓃᑦ ᑲᒻᐸᓂ ᑐᓂᓯᔭᕆᐊᓕᒃ ᐊᑎᕐᓂᒃ ᐊᓪᓚᑦᑎᒧᑦ 
ᐊᐱᕆᔭᐅᒍᓂ ᐊᔾᔨᓕᐅᕆᐅᓯᒪᔪᓂᒃ ᓱᓕᒃᑲᓐᓂᖅ ᐊᔾᔨᓂᒃ ᑐᑭᓯᓇᖅᓯᓯᒪᓪᓗᑎᒃ ᑎᑎᕋᖅᓯᒪᔪᓂᒃ 
ᖃᓄᑐᐃᓐᓇᖅ ᑎᑎᖃᖁᑎᓂᒃ ᓯᕗᓂᐊᒍᑦ ᑎᑎᖃᖁᑎᖑᖅᑎᑕᐅᓚᐅᖅᑐᓂᒃ ᐅᕝᕙᓘᓐᓃᑦ 
ᐊᐅᓪᓚᖅᑎᑕᐅᓚᐅᖅᑐᓂᒃ ᐊᑎᕐᓂᒃ ᐊᓪᓚᑦᑎᒧᑦ ᑕᒪᑐᒪ ᐱᖁᔭᐅᑉ ᐊᑖᓂ ᐅᕝᕙᓘᓐᓃᑦ ᐊᑐᐊᒐᕐᒥ.  
 
ᐅᐊᔭᒨᖅᑐᑎᒍᑦ ᑎᑎᕋᖅᑕᐅᓯᕕᖕᒨᖅᓯᓂᖅ 
46.1 (1) ᖃᐅᔨᒃᑲᐃᔾᔪᑏᑦ ᐊᒻᒪᓗ ᑎᑎᕋᖅᓯᒪᔪᑦ ᑎᑎᕋᖅᑕᐅᓯᕕᖕᒨᖅᑕᐅᔪᑦ, ᐊᐅᓪᓚᖅᑎᑕᐅᔪᑦ 
ᐅᕝᕙᓘᓐᓃᑦ ᑐᓂᔭᐅᔪᑦ ᐊᑎᕐᓂᒃ ᐊᓪᓚᒃᑎᒧᑦ ᑕᒪᑐᒪ ᐱᖁᔭᐅᑦ ᐃᓗᐊᓂ ᐃᒪᐃᒍᓐᓇᖅᑐᑦ, 
ᐊᑐᓕᖁᔭᐅᔪᓂ ᐊᑐᐊᒐᓂᒃ ᐊᑐᕐᓂᖃᕐᓗᑎᒃ, ᑎᑎᕋᖅᑕᐅᓯᕕᖕᒨᖅᑕᐅᓗᑎᒃ, ᐊᐅᓪᓚᖅᑎᑕᐅᓗᑎᒃ 
ᐅᕝᕙᓘᓐᓃᑦ ᑐᓂᔭᐅᓗᑎᒃ ᐅᐊᔭᒃᑰᖅᓯᒪᔪᒃᑯᑦ ᖃᓄᑐᐃᓐᓇᖅ ᐊᑐᕐᓂᖃᕐᓗᑎᒃ ᐱᖁᔭᐅᔪᓂᒃ 
ᐊᑎᕐᓂᒃ ᐊᓪᓚᒃᑎᒧᑦ. 
 
ᖃᐃᑕᐅᓂᖓᑕ ᖃᖓᐅᓂᖓ 
 (2) ᑕᒪᑐᒧᖓ ᐱᖁᔭᒧᑦ ᐱᔾᔪᑕᐅᓗᓂ, ᖃᓄᑐᐃᓐᓇᖅ ᖃᐅᔨᒃᑲᐃᔾᔪᑏᑦ 
ᑎᑎᕋᖅᑕᐅᓯᕕᖕᒨᖅᑕᐅᔪᑦ, ᐊᐅᓪᓚᖅᑎᑕᐅᔪᑦ ᐅᕝᕙᓘᓐᓃᑦ ᑐᓂᔭᐅᔪᑦ ᒪᓕᒃᖢᑎᒃ ᐃᓚᒃᑲᓐᓂᕐᒥ 
ᓈᓴᐅᑎᓕᖕᒥᒃ (1) ᐃᒪᐃᓐᓂᕋᖅᑕᐅᓇᔭᖅᑐᖅ ᖃᐃᑕᐃᓯᒪᓂᕋᖅᑕᐅᓗᓂ ᐅᓪᓗᖓᓂ ᐊᒻᒪᓗ 
ᐃᑲᕐᕋᖓᓂ ᐊᑐᓕᖁᔭᐅᑎᑕᐅᓯᒪᔪᓂ ᐊᑐᐊᒐᕐᓄᑦ.  
 
ᕿᒥᕐᕈᐃᓂᖅ 
46.2 (1) ᐃᖕᒥᒃᑰᖅᑐᖅ ᑎᒥ ᐊᑭᓖᓯᒪᔪᖅ ᐊᑭᓕᖅᑕᐅᒋᐊᖃᖅᑐᒥᒃ ᐱᔪᓐᓇᐅᑎᖃᖅᑐᖅ 
ᐃᖃᓇᐃᔭᕐᕕᐅᔪᑉ ᓴᓇᓐᓇᖓᓂ ᒪᓕᒡᓗᓂ ᕿᒥᕐᕈᔪᓐᓇᕐᓂᕐᒥᒃ ᐅᖃᓕᒫᒐᒥᒃ 
ᐱᑕᖃᖅᑎᑕᐅᖁᔭᐅᔪᒥᒃ ᑕᒪᑐᒪ ᐱᖁᔭᕐᒥ ᐅᕝᕙᓖᓐᓃᑦ ᐊᑐᐊᒐᐃᑦ ᑎᑎᕋᖅᑕᐅᓯᕕᖕᒨᖅᑕᐅᔪᒃᓴᓂᒃ 
ᐅᕝᕙᓘᓐᓃᑦ ᑕᐃᑯᖓ ᐊᐅᓪᓚᖅᑎᑕᐅᒋᐊᖃᖅᑐᓂᒃ. 
 
ᐊᔾᔨᓕᐅᕆᔭᐅᓯᒪᔪᑦ 
 (2) ᐊᑎᕐᓂᒃ ᐊᓪᓚᒃᑎᓄᑦ ᑕᒪᑐᒪ ᐱᖁᔭᐅᑦ ᐃᓗᐊᓂ ᐅᕝᕙᓘᓐᓃᑦ ᐊᑐᐊᒐᓂ ᒪᓕᒡᓗᓂ 
ᑐᓂᓯᔪᓐᓇᖅᑐᖅ ᐊᔾᔨᖓᓂᒃ ᓱᓕᓂᕋᖅᑕᐅᓯᒪᓂᖓᓂᒃ ᐊᔾᔨᐅᓂᖓᓐᓂᒃ ᖃᐅᔨᒃᑲᐃᔾᔪᑎᒥᒃ 
ᑎᑎᕋᖅᑕᐅᓯᕕᖕᒨᖅᑕᐅᓯᒪᔪᒥᒃ ᐅᕝᕙᓘᓐᓃᑦ ᐊᐅᓪᓚᖅᑎᑕᐅᓯᒪᔪᒥᒃ ᑭᓇᑐᐃᓐᓇᕐᒧᑦ ᑎᒥᐅᔪᒧᑦ 
ᐊᑭᓖᓯᒪᑐᐊᖅᑐᒧᑦ ᐊᑭᓖᓯᒪᖁᔭᐅᔪᒥᒃ.  
 
ᑭᒃᑯᑐᐃᓐᓇᕐᓄᑦ ᑕᑯᔭᐅᒋᐊᖃᓐᖏᑦᑐᑦ ᐅᖃᓕᒫᒐᐃᑦ 

(3) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓ (1) ᐊᒻᒪᓗ (2) ᐊᒻᒪᓗ ᐃᓚᖓᓂ 1 
ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ ᑲᙳᓇᖅᑐᑦ ᐱᖁᔭᖓ, 
ᐊᑎᕐᓂᒃ ᐊᓪᓚᑦᑎ ᓇᓗᓇᐃᖅᓯᓯᒪᒍᓐᓇᖅᑐᖅ ᑕᑯᔭᑦᓴᐃᑦ ᑲᓐᖑᓇᕐᓂᕋᕐᓗᒋᑦ ᐅᕝᕙᓘᓐᓃᑦ 
ᐃᓚᒌᑦᑐᐃᑦ ᑕᑯᔭᑦᓴᐃᑦ ᑎᑎᕋᖅᑕᐅᓯᒪᕕᒻᒨᖅᑕᐅᔪᑦ, ᐊᐅᓪᓚᖅᑎᑕᐅᔪᑦ ᐅᕝᕙᓘᓐᓃᑦ ᑐᓂᔭᐅᔪᑦ 
ᒪᓕᓪᓗᑎᒃ ᐱᖁᔭᕐᒥᒃ ᐃᒪᐃᑉᐸᑦ ᐊᑎᕐᓂᒃ ᐊᓪᓚᑦᑎ ᐃᓱᒪᖃᕐᓂᖅᐸᑦ ᐃᒪᓐᓇ 

(ᐃ) ᑕᑯᔭᒃᓴᐃᑦ ᐅᕝᕙᓘᓐᓃᑦ ᐃᓚᒌᒃᑐᐃᑦ ᑕᑯᔭᒃᓴᐃᑦ 
ᖃᐅᔨᒃᑲᐃᒍᑕᐅᓐᓂᖅᐸᑕ ᑮᓇᐅᔭᓕᕆᓐᓂᐅᔪᓂᒃ ᐅᕝᕙᓘᓐᓃᑦ 
ᑲᓐᖑᓇᖅᑐᓂᒃ ᖃᐅᔨᒪᔭᐅᔪᒃᓴᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ, ᐅᕝᕙᓘᓐᓃᑦ 
ᐃᒻᒥᒃᑰᖅᑐᑦ ᑲᓐᖑᓇᖅᑐᑦ;  



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

S.Nu. 2003,c.1 12

(ᐱ) ᑕᐃᒪᐃᑎᓪᓗᒍ, ᐊᑲᐅᓇᔭᕐᓂᖓ ᖃᐅᔨᒃᑲᐃᓐᖏᔾᔪᑕᐅᓂᖓ 
ᖃᐅᔨᒪᔭᐅᔪᑦᓴᓃᑦᑐᖅ ᐅᕝᕙᓘᓐᓃᑦ ᓄᐃᑎᑕᐅᓯᒪᓂᖓ ᑭᓇᑐᐃᓐᓇᕐᒧᑦ 
ᐊᒃᑐᐃᓂᖃᕈᓐᓴᕐᓗᓂ ᐅᑲᐅᓂᖅᓴᐅᔪᖅ ᑭᒃᑯᑐᐃᓐᓴᕐᓄᑦ 
ᖃᐅᔨᒪᔭᐅᔪᓐᓇᕐᓂᖓ; ᐊᒻᒪᓗ  

(ᑎ) ᑎᒍᒥᐊᕐᓗᓂ ᖃᐅᔨᒪᔭᐅᔪᑦᓴᒥᒃ ᐅᕝᕙᓘᓐᓃᑦ ᖃᐅᔨᒪᔭᐅᔪᑦᓴᓂᒃ 
ᑲᑎᓐᖓᔪᓂᒃ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᓐᓂᖏᑦ 
ᑕᐃᒪᐃᒋᐊᖃᖅᑎᑕᐅᔪᖅ ᐱᔾᔪᑎᖓ ᒪᓕᓪᓗᒍ ᐆᒪ ᐱᖁᔭᐅᑉ 
ᐅᖃᖅᑕᐅᓯᒪᓂᖓ ᒪᓕᓪᓗᒍ ᓈᓴᐅᑎᓕᐅᑉ ᐃᓗᐊᓂ 1.1. 

 
ᐊᑎᕐᓂᒃ ᐊᓪᓚᑦᑎᑦ ᑎᑎᖃᖁᑎᖏᑦ 
46.3 (1) ᐊᑎᕐᓂᒃ ᐊᓪᓚᑦᑎᑦ ᑎᑎᖃᖁᑎᖏᑦ ᐃᒪᐃᒍᓐᓇᖅᑐᑦ ᐊᑕᖃᑎᒌᒡᓗᑎᒃ ᐅᕝᕙᓘᓐᓃᑦ 
ᐃᒻᒥᑰᕐᓗᑎᒃ ᐅᕝᕙᓘᓐᓃᑦ ᐊᔾᔨᓐᖑᐊᖑᓗᑎᒃ, ᐅᕝᕙᓘᓐᓃᑦ ᐃᓕᔭᐅᓯᒪᓗᑎᒃ ᐊᒻᒪᓗ 
ᓇᓗᓇᐃᖅᑕᐅᓯᒪᓗᑎᒃ ᖃᓄᑐᐃᓐᓇᖅ ᓴᓇᕐᕈᑎᒃᑰᖅᓯᒪᔪᒃᑯᑦ ᐅᕝᕙᓘᓐᓃᑦ ᐅᐊᐃᔭᒃᑰᖅᑐᒃᑯᑦ 
ᖃᓄᑐᐃᓐᓇᖅ ᐊᔾᔨᓕᐅᕈᑕᐅᔪᓐᓇᕋᔭᖅᑐᓂᒃ ᑐᓴᖅᑕᐅᔪᒃᓴᓂᒃ ᑐᑭᓯᓇᑦᓯᐊᖅᓯᒪᑐᐊᖅᐸᑦ 
ᐅᖃᓕᒫᖅᑕᐅᔪᓐᓇᕐᓗᓂ ᐊᑐᐃᓐᓇᐅᑲᐅᖅᑐᕈᓐᓇᕋᔭᕐᓗᓂ ᐊᑯᓂᐅᓂᖓᑦ.  
 
ᓄᐃᑎᑎᒋᐊᖃᖅᓯᒪᓂᖅ ᑎᑎᖃᖁᑎᒋᔭᐅᔪᓂᒃ 
 (2) ᑎᑎᖃᖁᑎᒋᔭᐅᔪᑦ ᑲᒪᒋᔭᐅᓂᖃᖅᓯᒪᒃᐸᑕ ᑎᑎᖃᖁᑎᓂᒃ ᐊᑎᓕᐅᕐᑎᒧᑦ ᐊᓯᐊᒍᑦ 
ᑎᑎᕋᖅᓯᒪᔪᑎᒍᑦ 

(ᐃ) ᐊᑎᕐᓂᒃ ᐊᓪᓚᑦᑎ ᑐᓂᓯᓯᒪᔪᓐᓇᖅᑐᖅ ᐊᔾᔨᖓᓂᒃ ᐱᑕᖃᖅᑎᑕᐅᒋᐊᓕᖕᒥ 
ᐃᓚᒃᑲᓐᓂᖓᓂ 46.2(2) ᑐᑭᓯᓇᑦᓯᐊᖅᓯᒪᑐᐊᖅᐸᑦ 
ᐅᖃᓕᒫᖅᑕᐅᔪᓐᓇᕐᓗᓂ; ᐊᒻᒪᓗ  

(ᐱ) ᐊᔾᔨᐅᓂᖓᓐᓂᒃ ᖃᐅᔨᒃᑲᐃᔾᔪᑎᒥᒃ ᑎᑎᖃᖁᑎᐅᔪᓂᒃ, 
ᓱᓕᓂᕋᖅᑕᐅᓯᒪᑎᑕᐅᒃᐸᑕ ᐊᑎᕐᓂᒃ ᐊᓪᓚᑦᑎᒧᑦ, 
ᓴᖅᑭᑎᑕᐅᔪᓐᓇᕐᓂᕋᖅᑕᐅᓗᓂ ᑕᐃᒪᓐᓇᑎᑐᑦ 
ᑎᑎᖃᖁᑎᓐᖓᖅᑕᐅᓚᐅᖅᑐᒥᒃ 
ᓴᖅᑭᑎᑕᐅᔪᓐᓇᕐᓂᕋᕈᑎᒋᓚᐅᖅᑕᖓᑎᑐᑦ.  

 
ᖃᓄᐃᑦᑑᓂᖓ ᐅᖃᓕᒫᒐᓐᖑᖅᑎᑕᐅᓯᒪᔪᑉ 
46.4 ᑐᓴᒐᒃᓴᓐᖑᖅᑎᑕᐅᓯᒪᔪᑦ ᐅᕝᕙᓘᓐᓃᑦ ᖃᐅᔨᒃᑲᕈᑏᑦ ᐱᑕᖃᖅᑎᑕᐅᒋᐊᖃᖅᑐᑦ ᑕᒪᑐᒧᖓ 
ᐱᖁᔭᒧᑦ ᐅᖃᓕᒫᒐᓐᖑᖅᑎᑕᐅᒋᐊᖃᕐᓗᑎᒃ ᓴᓇᔭᐅᔪᓐᓇᖅᑐᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᖑᓗᑎᒃ 
ᐅᖃᓕᒫᒐᓐᖑᖅᓯᒪᓗᑎᒃ ᓴᓇᔭᐅᓯᒪᓂᒃᑯᑦ ᐅᐊᔭᒃᑯᓪᓘᓐᓃᑦ ᐅᕝᕙᓘᓐᓃᑦ ᖃᓄᖃᑐᐃᓐᓇᖅ 
ᑲᑎᖅᓱᖅᑕᐅᒍᑕᐅᔪᓐᓇᖅᑐᓂᒃ ᖃᐅᔨᒪᔭᐅᔪᒃᓴᒃᑯᑦ ᐊᒥᓲᓕᖅᑎᒍᑕᐅᔪᓐᓇᖅᑐᒃᑯᑦ ᑐᓴᒐᒃᓴᓂᒃ 
ᖃᐅᔨᒪᔭᐅᔪᒃᓴᓂᒡᓘᓐᓃᑦ ᑐᑭᓯᓇᑐᐊᖅᐸᑕ ᐊᑐᐃᓐᓇᐅᑲᐅᖅᑐᕐᓗᑎᒡᓗ 
 
31. ᖃᓪᓗᓈᑎᑑᖅᓯᒪᓂᖓ ᐃᓚᒃᑲᓐᓂᖓᓂ 49(3) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ 
“ᐊᖓᔪᖄᖑᓂᖅᓴᖅ ᑭᒡᒐᖅᑐᐃᔨ” ᐊᒻᒪᓗ ᐃᓇᖏᖅᑕᐅᓪᓗᓂ “ᑲᒪᔨᒻᒪᕆᐅᑎᑕᐅᔪᒧᑦ”. 
 
32. ᓈᓴᐅᑎᓕᒃ 54 ᐋᕿᒋᐊᖅᑕᐅᔪᖅ ᐃᒪᓐᓇ 

(ᐃ) ᐊᑐᕈᓐᓃᖅᑎᑕᐅᓪᓗᓂ ᑎᑎᕋᖅᓯᒪᔪᒥ (ᐱ) ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᓂ: 



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

(ᐱ) ᐱᔾᔪᑎᖃᕐᓗᓂ ᐊᑭᓖᔭᐅᒋᐊᖃᖅᑐᑦ ᐊᑎᓕᐅᖅᑕᐅᓂᕐᒧᑦ, 
ᐊᑐᓕᒃᑲᓐᓂᖅᑎᑕᐅᓂᕐᒧᑦ, ᑐᓴᒐᒃᓴᓐᖑᖅᑎᑕᐅᓯᒪᔪᑦ ᐅᕝᕙᓘᓐᓃᑦ 
ᕿᒥᕐᕈᔭᐅᔪᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐱᔨᑦᓯᕈᑎᐅᔪᓂᒃ 
ᐱᓐᖑᖅᑎᑕᐅᔪᓂᒃ ᐊᑖᓂ ᑖᑦᓱᒪ ᐱᖁᔭᐅᑉ, ᐊᒻᒪᓗ ᐱᔾᔪᑎᖃᕐᓗᓂ 
ᐊᑐᖅᑕᐅᑎᑕᐅᔪᑦ ᐊᑭᓕᖅᑕᐅᓇᔭᕐᓂᕐᒧᑦ ᑕᐃᒪᐃᑦᑐᓂᒃ 
ᐊᑭᓕᖅᑕᐅᒋᐊᓕᖕᓂᒃ;  

 
(ᐱ) ᐃᓚᔭᐅᓪᓗᓂ ᑭᖑᓂᐊᒍᑦ ᑎᑎᕋᖅᓯᒪᓂᐅᑉ (ᒋ): 

 
(ᒋ.1) ᐱᔾᔪᑎᖃᕐᓗᓂ ᖃᓄᖅ ᑐᒃᓯᕋᕈᑕᐅᓚᐅᖅᑐᖅ ᐊᑎᓕᐅᖅᑕᐅᓂᕐᒧᑦ 

ᐅᕝᕙᓘᓐᓃᑦ ᐊᑐᓕᖅᑎᑕᐅᒃᑲᓐᓂᕐᒧᑦ ᐱᔭᐅᒋᐊᖃᖅᑐᑦ ᐃᓚᒃᑲᓐᓂᖓᓂ 
5(1); 

(ᒋ.2) ᐱᔾᔪᑎᖃᕐᓗᓂ ᖃᓄᖅ ᐊᑎᓕᐅᖅᑕᐅᓂᕐᒧᑦ ᐃᓱᓕᔾᔪᑎᖃᖅᑎᑕᐅᓂᖓ 
ᐅᕝᕙᓘᓐᓃᑦ ᓄᖃᖅᑎᑕᐅᓂᖓ, ᐊᒻᒪᓗ ᐱᔾᔪᑎᖃᕐᓗᓂ 
ᐊᑐᓕᖅᑕᐅᒃᑲᓐᓂᖅᑎᑕᐅᓂᖓ ᐅᕝᕙᓘᓐᓃᑦ 
ᐊᑐᓕᖅᑎᑕᐃᒃᑲᓐᓂᕐᑎᑕᐅᓂᖓ ᑕᐃᒪᐃᑦᑐᒥᒃ 
ᑎᑎᕋᖅᑕᐅᓯᕕᖕᒨᖅᑕᐅᓯᒪᔪᒥᒃ; 

 
(ᑎ) ᐊᑐᓐᖏᓕᖅᑎᑕᐅᓪᓗᓂ ᑎᑎᕋᖅᓯᒪᔪᒥ (ᓯ) ᐊᒻᒪᓗ ᐃᓇᖏᖅᑕᐅᓪᓗᓂ 

ᒪᑐᒧᖓ: 
 
(ᓯ.1) ᐱᔾᔪᑎᖃᕐᓗᓂ ᑎᑎᕋᖅᑕᐅᓯᕕᖕᒨᖅᑕᐅᓯᒪᔪᓂᒃ ᐅᖃᓕᒫᒐᓂᑦ 

ᐅᖃᐅᓯᕆᔭᐅᔪᑦ ᐃᓚᒃᑲᓐᓂᖓᓂ 27(4); 
(ᓯ.2) ᐱᔾᔪᑎᖃᕐᓗᓂ ᑎᑎᕋᖅᑕᐅᓯᕕᖕᒨᖅᑕᐅᓯᒪᔪᓂᒃ ᐅᖃᓕᒫᒐᓂᑦ 

ᑮᓇᐅᔭᓕᕆᔾᔪᑕᐅᔪᓂᒃ ᐅᖃᐅᓯᕆᔭᐅᔪᓂᒃ ᑎᑎᕋᖅᓯᒪᓂᕐᒥᒃ 28(1)(ᐱ); 
(ᓯ.3) ᐱᔾᔪᑎᖃᕐᓗᓂ ᑐᓂᔭᐅᓂᖏᑦ ᑐᓴᖅᑕᐅᓱᒪᔭᕆᐊᖃᖅᑐᑦ ᑕᐃᒃᑯᓄᖓ 

ᓂᐅᕕᕈᒪᓇᔭᖅᑐᓄᑦ ᑎᑎᕋᖅᓯᒪᔫᑉ ᐊᑖᓂ ᐃᓚᒃᑲᓐᓂᖓᓂ 28(1); 
(ᓯ.4) ᐱᔾᔪᑎᖃᕐᓗᓂ ᐱᔪᓐᓇᐅᑎᓂᒃ ᐊᒻᒪᓗ ᐊᑐᖅᑕᐅᒋᐊᓕᖕᓂᒃ ᑎᒥᐅᔪᑉ 

ᐃᓅᑉ ᐊᒻᒪᓗ ᑲᒻᐸᓃᑦ ᐊᒃᑐᖅᑕᐅᓂᖃᖅᑐᑦ ᐃᓇᖏᖅᓯᓪᓗᑎᒃ 
ᐊᑭᑦᑐᕋᐅᑎᒃᑯᑦ ᐅᕝᕙᓘᓐᓃᑦ ᓴᕿᑎᑎᔨᐅᓪᓗᑎᒃ ᐊᑭᑦᑐᕋᐅᑎᒃᑯᑦ;  

(ᓯ.5) ᐱᔾᔪᑎᖃᕐᓗᓂ ᑐᓂᔭᐅᓂᖏᑦ ᑐᓴᖅᑕᐅᓱᒪᔭᕆᐊᖃᖅᑐᑦ, 
ᐊᐅᓪᓚᖅᑎᑕᐅᓂᖏᑦ ᐅᕝᕙᓘᓐᓃᑦ ᓴᕿᑎᑕᐅᓂᖏᑦ ᖃᐅᔨᒃᑲᐃᔾᔪᑎᑦ 
ᐊᒻᒪᓗ ᑎᑎᖃᖁᑏᑦ ᐅᐊᐃᔭᒃᑯᑦ ᐅᕝᕙᓘᓐᓃᑦ ᖃᓄᑎᑐᐃᓐᓇᖅ, 
ᐃᓚᒋᔭᐅᓗᑎᒃ ᒪᑯᐊ 
(i) ᖃᐅᔨᒃᑲᐃᔾᔪᑎᑦ ᐊᒻᒪᓗ ᑎᑎᖃᖁᑏᑦ ᐃᒪᐃᑕᐅᔪᓐᓇᖅᑐᑦ 

ᑎᑎᖃᒃᑯᕕᖕᒨᖅᑕᐅᓗᑎᒃ, ᐊᐅᓪᓚᖅᑎᑕᐅᓗᑎᒃ ᐅᕝᕙᓘᓐᓃᑦ 
ᑎᓂᔭᐅᓗᑎᒃ ᐅᐊᐃᔭᒃᑯᑦ ᐅᕝᕙᓘᓐᓃᑦ ᖃᓄᑎᑐᐃᓐᓇᖅ 
ᐊᓯᖏᑎᒍᑦ,  

(ii) ᑎᒥᐅᔪᖅ ᐃᓅᑉ ᐅᕝᕙᓘᓐᓃᑦ ᑲᒻᐸᓃᑦ 
ᑎᑎᖃᒃᑯᕕᖕᒧᐊᖅᑎᑎᒍᓐᓇᖅᑐᑦ ᐅᕝᕙᓘᓐᓃᑦ 
ᖃᐅᔨᒃᑲᐃᔾᔪᑎᖃᕐᓗᑎᒃ ᑐᓴᒐᒃᓴᓂᒃ ᐊᒻᒪᓗ ᐅᖃᓕᒫᒐᖁᑎᓂᒃ,  



ᓇᓗᓇᐃᒃᑯᑕᓖᑦ ᑮᓇᐅᔭᓐᖑᕈᓐᓇᖅᑐᑦ ᓅᑕᐅᔪᓐᓇᖅᑐᑎᓪᓗ ᓇᓪᓕᐅᒃᑯᒫᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

(iii) ᖃᐅᔨᒃᑲᐃᔾᔪᑎᓄᑦ ᐊᑎᓕᐅᖅᓯᒪᔾᔪᑎᒥᒃ ᑐᓴᖅᑕᐅᔪᒃᓴᓄᑦ ᐊᒻᒪᓗ 
ᐅᖃᓕᒫᒐᖁᑎᓄᑦ ᐅᐊᐃᔭᒃᑯᑦ ᐅᕝᕙᓘᓐᓃᑦ ᖃᓄᑐᐃᓐᓇᒃᑯᑦ 
ᑕᐃᑦᓱᒧᖓ ᐅᖃᐅᓯᕆᔭᐅᓯᒪᔪᒧᑦ ᐃᓄᖕᒧᑦ 
ᑎᑎᕋᖅᓯᒪᒃᑲᓐᓂᕐᓂᐅᑉ ᐃᓚᖓᓂ (ii), ᐅᕝᕙᓘᓐᓃᑦ 
ᓴᓇᔭᐅᓂᖏᑦ, ᐊᑐᓕᖅᑎᑕᐅᓂᖏᑦ ᐅᕝᕙᓘᓐᓃᑦ 
ᐊᖏᖅᑕᐅᓯᒪᓂᖃᖅᑎᑕᐅᓂᖏᑦ ᑕᐃᒪᓐᓇᑐᑦ 
ᐃᓕᖁᓯᖃᖅᑎᑕᐅᓪᓗᑎᒃ ᑕᒪᑐᒪᑐᑦ ᐱᖁᔭᖅᑎᑐᑦ ᑕᐃᓐᓇ ᐃᓅᑉ 
ᐊᑎᓕᐅᖅᓯᒪᑎᑕᐅᓪᓗᓂ, ᐊᒻᒪᓗ  

(iv) ᐅᓪᓗᖓ ᖃᖓᐅᓂᖓᓗ ᓇᓗᓇᐃᖅᑕᐅᓯᒪᓕᖃᕐᓗᓂ 
ᐱᔭᐅᓚᐅᖅᓯᒪᓂᖓᓂᒃ; 

 
33. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ ᑕᕝᕙᓂ ᐊᖏᕈᑕᐅᓂᖓᓂ. 


